
ДЕПУТАТ ФИКРИ
Олий Мажлис Қонунчилик палатаси 

депутатлари бугунги энг долзарб 
масалалар бўйича ўз фикр-мулоҳазаларини 
билдиришмоқда.

Шербек 
БЎРОНОВ,
Олий Мажлис 
Қонунчилик 
палатасидаги 
Ўзбекистон 
ХДП фракцияси 
аъзоси:

— Олий Мажлис Қонунчилик палатасида Ер кодек-
сининг янги таҳрири қайта ишлаб чиқилди. Лойиҳада 63 
моддага янги меъёрлар киритилиши кўзда тутилмоқда. 
Жумладан, мулкчилик, юридик ва жисмоний шахслар-
нинг ер участкаларига бўлган ҳуқуқлари, ер участка-
ларини бериш (сотиш) тартиби бўйича 14 та моддада, 
ер участкаларини давлат ва жамоат эҳтиёжлари учун 
олиб қўйиш ҳамда ер участкаларига бўлган ҳуқуқларни 
чеклаш, юридик ва жисмоний шахсларнинг ер участка-
ларига бўлган ҳуқуқларини бекор қилиш бўйича ҳам 14 
та моддага янги меъёрлар қўшилмоқда.

Ўйлашимча, мамлакатда инвестициявий фаоллик 
ортаётган, фуқароларнинг иқтисодий иш доираси кен-
гаяётган ҳозирги даврда Ер кодексини янгилаш муҳим 
аҳамият касб этади. Шу билан бирга, халқ ва давлат-
нинг асосий фаровонлик манбаи бўлган ер ресурсла-
рини тасарруф этишда қонун ва халқ манфаатлари 
устуворлигини таъминлаш зарур. Қонунчиликнинг тако-
миллашуви ер муносабатларидаги тушунмовчиликлар-
ни бартараф этибгина қолмай, турли ҳуқуқбузарликлар 
ва ер олди-сотдиси билан боғлиқ жиноятчиликнинг ҳам 
олдини олади.

Мақсуда 
ВОРИСОВА,
Олий Мажлис 
Қонунчилик 
палатасидаги 
Ўзбекистон 
ХДП фракцияси 
аъзоси:

— Қонунчиликдаги ҳар бир янгилик одамларга фойда 
келтириши керак, уларнинг мушкулини осон қилишга 
асос бўлиши лозим. Жойларга чиққанда ер участкалари 
билан боғлиқ муносабатлардаги чигал вазиятларга тез-
тез дуч келамиз. 

Мисол учун, давлат тиббиёт ташкилоти ҳудудидаги 
ер майдонларида турли хил хизмат кўрсатиш объектла-
ри қурилиши ҳолатлари кузатиляпти. Айрим ҳокимлар 
давлат ташкилоти тасарруфидаги ерни тадбиркорга 
бериб юборяпти, ҳатто баъзи ҳолларда қарор ҳам чиқа-
риляпти. Бундай ҳолатлар эртага муаммоларни кўпай-
тириши турган гап. Агар мазкур турдаги муаммолар ҳал 
этилмас экан, қонунчиликдаги ўзгаришлар халққа наф 
келтирмайди. Шу боис, Ер кодекси концептуал жиҳатдан 
зарур, фақат ундан халқ дарди ўрин олиши керак.

КОРХОНАНИ АСРАБ 
ҚОЛИШ ИМКОНИ БОРМИ?

“СЕН БАҲОРНИ 
СОҒИНМАДИНГМИ?”

ТОШКЕНТ ДАВЛАТ 
ИҚТИСОДИЁТ ВА 
ЛОНДОН УНИВЕРСИТЕТЛАРИНИНГ 
ҲАМКОРЛИГИ

«СЎҒДИЁНА» – «ТУРОН» 
УЧРАШУВИ 
АТРОФИДАГИ БАҲСЛАР ЕЧИМ 
ТОПДИМИ?

«УЛ КУННИНГ ОТИН 
НАВРЎЗ ҚЎЙДИ»

ЎЗБЕКИСТОН 
РЕСПУБЛИКАСИ 

ПРЕЗИДЕНТИ 
РОССИЯНИНГ 

“ЛУКОЙЛ” 
КОМПАНИЯСИ 

РАҲБАРИНИ 
ҚАБУЛ ҚИЛДИ

МУНОСАБАТ

Зуҳра 
ШАДИЕВА,
Олий Мажлис 
Қонунчилик 
палатасидаги 
Ўзбекистон 
ХДП фракцияси 
аъзоси:

— Ер кодекси лойиҳасида ер участкаларини фойдала-
нишга бериш ва олиб қўйиш билан боғлиқ жараёнларнинг 
шаффофлигини ошириш масаласига алоҳида эътибор қа-
ратилиши лозим. Бунда ижтимоий адолат тамойилларига 
риоя этиш муҳим саналади.

Бир масала. Кодекс лойиҳасида Қорақалпоғистон 
Республикаси Вазирлар Кенгаши, вилоятлар ва Тошкент 
шаҳри ҳокимларининг ер муносабатларини тартибга со-
лиш соҳасидаги ваколатлари асосан ер участкаларини 
фойдаланишга ёки ижарага бериш ёхуд сотишдан иборат 
тарзда белгиланмоқда. Халқ депутатлари Кенгашларининг 
ер муносабатларини тартибга солиш соҳасидаги ваколат-
лари эса асосан ер участкаларини олиб қўйиш жараёнла-
ри билан боғлиқ бўлмоқда.

Мазкур меъёрларни яна бир бор таҳлилдан ўтказиш 
керак, деб ўйлайман. Чунки қонунчиликдаги тушунарсиз 
меъёрлар амалиётда турли мунозараларга сабаб бўлади. 
Сарсонгарчиликни келтириб чиқаради. 

БИЗ БОЛАЛАРИМИЗНИ КИМГА КЎПРОҚ 
ИШОНАМИЗ?

— Чиндан ҳам, ота-она ўз боласини 
кимга кўпроқ ишонади? Тўғри, боланинг 
соғлиғи, иссиқ-совуғи, еб-ичиши учун она-
дан ортиқ қайғурадиган одам йўқ. Ота эса 
“Мен борманми, болам ҳеч қачон қаровсиз-
эътиборсиз қолмайди” дейди. 

Бироқ  ота-оналаримиз ҳам ғофилликка 
бориб, ҳали онгу шуури тўла шаклланма-
ган фарзанди тарбиясини бир бўлак матоҳ 
— телефонга топшириб қўймаяптиларми?.. 

Болалар биздан узоқлашаяптими ёки 
биз болаларданми? 

Жамиятда ким ота-онанинг ўрнини 
боса олар эдики, энди интернет унга ота-
оналик қилса?

Афсуски, аввало оиладан, ота-онадан 
кетаётган ҳушёрлик, масъулият ёш авлод-
ни интернет қаърига тортиб кетаяпти. 

Оқ-қорани ажратмаган ёш бола интер-
нетда нима топар эди?

Фожиа шундаки, улар билиб-билмай, 
англаб-англамай аллақандай  “TikTok”лар-
га боғланиб қолишмоқда.

Яна аянчлиси шуки, ота-онадан интер-
нетдаги ҳаёсизлик ва ахлоқсизликларни 
тарғиб қилувчи ана шундай сайтлар ҳақида 
сўрасангиз, ҳеч нарса билмайди. Боласи 
эса чекишни, ичишни ва бошқа бузғун-
чиликларни тарғиб қилувчи тасвирларни 
интернетда кузатаверади. 

Шундоқ ёнимизда, қўшни хонада, уйда 
бола ўзи билан ўзи ёлғиз қолгандан кейин, 
уни кўчада нима кутсин?

Олий Мажлис Қонунчилик палатаси 
депутати Сафар Остоновнинг “TikTok” 
даги ахлоқсизликлар ҳақида куюниб ёзган 
мулоҳазалари бир аёл, она сифатида ме-
нинг ҳам юрагимга безовталик туйғуларини 
юклади.

Албатта, бу безовталик ва хавотир 
бутун жамиятга кўчиш пайти келмадими? 
Бугун ёш авлоднинг тарбиясига, ахлоқига, 
келажагига зарар етказиш — жамиятга, 
юртнинг келажагига зиён етказишдир. 

Жамият ортида Ватан, халқ тақдири 
турибди. Масала тўғри қўйилаяпти, бундай 
пайтда қонун ўз кучини кўрсатиши шарт. 

Муаллиф таъкидлагани каби ёшлар 
ахлоқ-одоби, тарбияси, маънавияти, 
маданияти билан боғлиқ шундай қонун 
қабул қилайликки, келажакда бошқалар 
Ўзбекистон қандай қилиб миллий қад-
риятларини асраб қолдийкин, ахлоқ-одоб, 
тарбияни ниманинг ҳисобидан бунчалик 
мустаҳкамлаб олдийкин, деб қизиқсин, 
биздан ўргансин. 

Биз инсоният маънавияти, маданияти 
ва тамаддунининг бешигини тебратган 
улуғ алломалар, авлиёлар авлодларимиз. 
Дунёга болажон халқ сифатида танил-
ганмиз.   “Бола азиз, одоби ундан азиз” 
деган пурҳикмат иборалар ҳам халқимизга 
хосдир.

Интернет, турли қарашлар бугун 
ҳаддан зиёд эркинлик, чегарасизлик 
касб этаётган жараёнда нафақат ҳақ-
ҳуқуқларимиз, балки болаларимизнинг 
онгу шуури, ахлоқ-одобини ҳам ҳуқуқий 
жиҳатдан ҳимояга олиб, кучли қонунлар 
қабул қилсак, бу қонунлар ҳаёсизлик-
ларга қарши курашади, ахлоқсизликлар 
учун қонуний жавобгарликни белгилай-
ди, фуқаролар зиммасига қонуний маж-
бурият юклайди. 

Эй юзунг боғи насимида ҳавойи наврўз,
Лаъли тожинг бўлуб ул боғда бўстон афрўз.
Зулфи рухсор ила комимға мени еткурсанг, 
Ҳар тунинг қадр ўлубон, ҳар кунинг ўлсин Наврўз!

Ўзбекистон Республикаси 
Президенти Шавкат Мирзиёев 16 
март куни “ЛУКОЙЛ” компанияси 
президенти Вагит Алекперовни 
қабул қилди.

Учрашувда Вагит Алекперов 
давлатимиз раҳбарига мамлакати-
мизда Россиянинг етакчи нефть-газ 
компанияси иштирокидаги устувор 
инвестиция ва ижтимоий аҳамиятга 
эга лойиҳалар амалга оширилиши-
нинг бориши тўғрисида батафсил 
маълумот берди.

Бугунги кунда “ЛУКОЙЛ” Ўзбе-
кистон иқтисодиётига сармоя кири-
таётган энг йирик инвесторлардан 
бири эканини таъкидлаш жоиз. 
Инвестициялар ҳажми 10 миллиард 
долларга етмоқда.

Хусусан, 8 миллиард куб метр-
дан ортиқ табиий газни қайта иш-
лаш қувватига эга Қандим газни 
қайта ишлаш заводи фаолият 
юритмоқда. Ҳаузак ва Шоди кон-
лари, Жануби-Ғарбий Ҳисордаги 
конлар ўзлаштирилмоқда. Муҳим 
гуманитар дастурлар амалга оши-
рилмоқда.

Суҳбат чоғида пандемия оқибат-
ларини енгиб ўтиш ва қўшма лойи-
ҳаларни амалга ошириш масалала-
рига алоҳида эътибор қаратилди.

Қўшма лойиҳаларнинг самара-
дорлигини ошириш ва “ЛУКОЙЛ” 
компанияси билан стратегик ҳам-
корликни кенгайтиришга қаратилган 
идоралараро ишчи гуруҳ тузиш ва 
“йўл харитаси”ни қабул қилишга 
келишиб олинди.

ЎзА

Мавжуда ҲАСАНОВА,
Ўзбекистон Республикаси 

Олий Мажлиси Қонунчилик 
палатаси депутати:

Ҳеч ким инкор этолмайди, 
ўз истеъдоди, ахлоқ-одоби, 
ватанпарварлиги билан 
халқимизга, юртимизга 
ҳурмат-эҳтиром, шон-шуҳрат 
келтираётган ёшларимиз кўп. Биз 
улар билан фахрланамиз. 

Афсуски, одобсизлиги, 
ахлоқсизликлари, уятсизликлари 
билан миллатимиз шаънига 
доғ тушираётган, ёшларимиз 
тарбиясини бузаётганлар ҳам  
борлиги, улар кўпайиб бораётганини 
ҳам инкор этолмаймиз. Бундайлар 
бизга иснод келтиради, улар 
борлигидан уяламиз...

Газетамизнинг 2021 йил 10 
март сонида эълон қилинган 
“Маънавият ва миллий 
хавфсизликка тажовуз ёки 
ижтимоий тармоқлардан бири 
— Tik Tokдаги ахлоқсизликлар 
ҳақида мулоҳазалар” сарлавҳали 
таҳлилий-танқидий мақолага 
жамоатчилик томонидан фаол 
муносабат билдирилмоқда.

Алишер Навоий

Давоми 2-бетда. 

Ёш авлодга боғча, мактаб ва олийгоҳда сифатли таълим-
тарбия беришни йўлга қўямиз, улар жисмоний ва маънавий 

соғлом, ватанпарвар инсонлар бўлиб улғайиши учун барча куч 
ва имкониятларни сафарбар этамиз.

МУРОЖААТНОМА

“TIK TOKДАГИ АХЛОҚСИЗЛИКЛАР 
ҲАҚИДА МУЛОҲАЗАЛАР”«ТIК ТОК» — БУЗҒУНЧИЛИКЛАР, МАФКУРАВИЙ 

ТАҲДИДНИНГ ЗАМОНАВИЙ ШАКЛИ

ТАРБИЯ ҲАР НАРСАДАН УСТУН

МАЪНАВИЯТНИ АСРАШ ҚАЙҒУСИ

— Ўзбекистон Республикаси Олий 
Мажлиси Қонунчилик палатаси депутати, 
таниқли журналист Сафар Остоновнинг 
2021 йил 10 март санаси билан “O’zbekiston 
ovozi” газетасида эълон қилинган “Маъна-
вият ва миллий хавфсизликка тажовуз ёки 
ижтимоий тармоқлардан бири – Tik Tokдаги 
ахлоқсизликлар ҳақида мулоҳазалар” 
мавзусидаги мақоласи билан танишиб, 
муаллифнинг ҳозирги кунда ижтимоий 
тармоқлардан бири Тик Ток да оммалашиб 
бораётган ахлоқсизликларга қарши маъна-
вий кураш ҳақидаги куюнчаклик билан бил-
дирган фикрларини қўллаган ҳолда, биз ҳам 
ушбу глобал муаммо ҳақида ўз муносаба-
тимиз ва фикрларимизни билдирмоқчимиз. 
Глобаллашув ҳаётнинг ҳамма соҳаларига 
шиддат  билан кириб, ҳам  ижобий, ҳам сал-
бий таъсирини ўтказаётганлиги сир эмас.

Жамият ҳаётининг кўп томонлари ти-
жоратлашуви, айниқса, бадиий ва кундалик 
маданиятда тутуриқсиз, бачкана, бемаъни, 
ахлоққа зид жиҳатлар бағоят кучайиб 
боришини рағбатлантирмоқда. Ҳозирги 
замонда маданиятни сиёсийлаштириш 
билан боғлиқ бўлган мураккаб жараёнлар 
содир бўлиб, бунинг учун кўплаб марказлар 
қудратли трансмиллий компаниялар томо-
нидан молиявий ва иқтисодий жиҳатдан 
қаттиқ қўллаб-қувватланмоқда. Мухтасар 
қилиб айтганда, бир ўқ билан икки қуён 
урилмоқда, яъни катта даромад олинмоқ-

да, даҳшатлиси, инсон онгига ахлоқсизлик, 
худбинлик, бачканалик ва бошқа салбий 
ғоялар усталик билан сингдирилмоқда.

Авваламбор, “Тик Ток” ҳодисаси келиб 
чиқиши, мақсади ва фаолияти ҳақида тўх-
талсак. “Тик Ток” (ингл. Tik Tok)  “lip-syncing” 
илова, яъни қўшиқ билан оғиз қимирлатиб 
туриш маъносини билдиради. Қисқа ви-
деолар яратиш ва тарқатиш бўйича махсус 
платформа бўлиб, у илк бор 2016 йил 
сентябрь ойида Хитойнинг “ByteDance” 
компанияси томонидан “Доуинь” ижти-
моий тармоғида жойланган. 2018 йилда 
musical.ly ижтимоий тармоғини сотиб 
олиб, ягона “Тик Ток” компаниясига бир-
лашди. Ташкилот раҳбарларини, авва-
ламбор даромад қизиқтирди, масалан, 
2019 йилда иловалардан 200-300 млн. 
АҚШ долларида даромад олган бўлса, 
2021 йилга келиб 6 млрд. АҚШ доллари-
да даромад қилишни режалаштирмоқда. 

Хитойдаги мавжуд цензура чекловлари-
га мувофиқ ушбу мобиль иловалар фақат 
алоҳида серверларда фаолият олиб боради. 
“Тик Ток”нинг Лос-Анжелес, Нью-Йорк, Лон-
дон, Париж, Москва, Берлин, Дубай, Мум-
бай, Жакарта, Сеул ва Токио шаҳарларидаги 
ваколатхоналари мавжуддир. 

“Тик Ток”нинг ижтимоий тармоқларидан 
жаҳоннинг 150 дан зиёд мамлакатлари-
да 1 млрд.дан ошиқ фойдаланувчилари 
бўлиб, уларнинг ёшлари диапозони 16-25 
ёшдагилар 60%, 25-ёшдан юқориси 40 % 
ни ташкил этади. “Тик Ток” авваламбор, 
махсус тайёрланган мобиль иловалардан 
фойдаланишнинг, яъни фойдаланувчилар 
тавсия этган фон режимида тезлаштириш, 
секинлаштириш ва фильтр ёрдамида 
таҳрир қилинадиган ўзи ҳақидаги қисқа ви-
деолар яратиш, 15 секундлик ёзиб олинган 
видеолавҳалар орқали нафақат “Тик Ток”, 
балки ижтимоий тармоқларда ҳам намойиш 
этиш имконияти яратилди. Айнан ана шу 
технологиялар учун Ғарбда турли тадқиқот 
марказлари сценарийлар тайёрлаб беради. 

Интернет статистикасига қараганда, 
ижтимоий тармоқларнинг бу янги йўнали-
ши миллионлаб ўзбекистонлик ёшларни 
ҳам ўз ичига қамраб олмоқда, буларнинг 
аксарият қисми 13-20 ёшдаги фаол фой-
даланувчилардир. Психология нуқтаи на-
заридан, айнан шу ёшдаги давр шахснинг 
шаклланиш даври ҳисобланади. Шундай 

экан, бизнинг келажак авлодларимиз ўз 
мевасини қандай сифатда бериши мум-
кинлигини тасаввур қилайлик, ҳурматли 
депутатимиз мақолада айнан ана шундай 
салбий ҳолларнинг олдини олишга чақир-
моқда, бонг урмоқда.

Бу маълумотларга қараб ўз-ўзидан 
хаёлимизга машҳур италиялик мутафаккир 
Никколо Макиавеллининг “мақсад воситани 
оқлайди” деган ибораси ёдимизга тушади. 
Замонавийлашув ўз йўлига-куя, аммо ин-
соннинг асл кимлигини кўрсатиб турувчи 
“менталитет” деган тушунча, шунчаки тер-
мин бўлиб қолаётганга ҳам ўхшаб қолмоқда. 

Янги кишини бешикдалигиданоқ  ўраб 
турган виртуал олам унинг иштаҳасини тин-
май қитиқлайди ва у янги цивилизация тўкин-
сочин қилиб қўйган неъматларни имкон қадар 
тезроқ истеъмол қилишга интилади. Айни шу 
тенденция истеъмол жамиятини шаклланти-
риш негизини ташкил қилиб қўйди. 

Бугунги кунда глобал  маданият маж-
муидан маданият индустриясини ривож-
лантиришнинг бир йўла бир қанча йўна-
лишларини ажратиб кўрсатишимиз мумкин:  

- болаларни тарбиялаш мазмуни ва 
шаклини ошкора ёки ниқобли стандартлаш-
тириш, уларнинг қаҳрамонлари ҳақидаги та-
саввурларни сингдириш мақсадини кўзловчи 
“болалар субмаданияти” индустрияси - бо-
лалар учун бадиий асарлар, ўйинчоқлар ва 
саноат йўли билан яратиладиган  ўйинлар, 
болаларга хос истеъмол товарлари бозори 
дунё бўйича  шаклланган. 

ХХI асрда ёшлар субмаданияти “Тик 
Ток” ҳодисаси вужудга келгунга қадар қуйи-
даги йўналишлардан иборат бўлган:  

Эмо – бу қизлар орасида кенг тарқал-
ган оқим бўлиб кийиниш, хатти-ҳаракатлар 
ва мусиқа орқали ўзини тарғиб этиш.

Кўк кит - болаларни ўз жонига қасд 
қилишга ундайдиган ўйин бўлиб, ўз номига 
мувофиқ тушкунлик сабаб ушбу жонзотлар 
ўзини қирғоққа, қуруқликка ташлаб нобуд 
қилади. Афсуски, ушбу ҳолатлар ўсмирлар 
орасида 2015-2018 йилларда  бир қанча 
фожиаларга сабаб бўлган. 

Геймерлар — булар компьютер ўйин-
ларига муккасидан кетган ўсмирлар бўлиб, 
ўзига хос субмаданиятга эгадирлар, улар 
кўпинча видео-ўйинларда мусобақалаша-
дилар. Эьтибор қилинг, янги-янги усуллар,-
технологиялар кашф этилиб, дунё бўйлаб 

ёшлар онгига мақсадли сингдирилмоқда.
Ушбу оқимлар, йўналишлар ва ҳоди-

салар мажмуасининг мафкуравий бўёғи 
яққол кўриниб турибди. Бундай вазият дунё 
мамлакатларини, ҳукуматларини жиддий 
ташвишга солмоқда, турли кураш усуллари 
шаклланмоқда.

Дунёнинг турли мамлакатларида 
“Тик Ток” дан фойдаланишга қарши 
курашда турли усуллардан фойдаланил-
моқда, масалан, 2020 йил июнь ойида 
Ҳиндистон ҳукумати томонидан мам-
лакат ҳудудида бу сервисдан фойда-
ланишга қатъий таъқиқ қўйилган. Ушбу  
сервисга  Хитойда ишлаб чиқарилган 
58 та мобиль илова рўйхати киритилган 
бўлиб, ҳинд ҳукумати ушбу иловаларни 
“мамлакат ҳудудий дахлсизлигини” 
бузишга ундайдиган иловалар деб 
эълон қилди. 2019 йил декабрь ойи 
охирларида АҚШ ҳукумати ушбу илова 
фойдаланувчиларининг маълумотла-
рини ўғирлаш ҳолларини олдини олиш 
мақсадида АҚШ армиясининг ўз хизмат-
чиларига “Тик Ток”  мобиль иловасидан 
фойдаланишни тақиқлади.

Хитойнинг ўзида 2003 йилда “Олтин 
қалқон” интернет чекловлари дастури ишга 
туширилган ва кўплаб платформалар Хи-
тойнинг “қора рўйхатига” киритилган. 

Юқорида келтирилган барча мисоллар-
да маълумотларнинг асосан мафкуравий 
муаммолар билан узвий боғлиқ эканлиги 
очиқ-ойдин кўриниб турибди. 

Бугунги кунда инсон турли йўналиш-
ларда яқин ва олис манбаларда тарқалаёт-
ган, фақат муайян давлатлар ҳамда сиёсий 
кучлар манфаатларига хизмат қиладиган 
тазйиқни мунтазам ҳис этиб яшамоқда. 

Ахборотлаштириш асри деб ном-
ланган ХХI асрда ушбу тазйиқдан четда 
қолишнинг, ундан бирон-бир йўл билан 
қутулишнинг имкони йўқ. Инсонни ҳушёр-
ликка даъват этадиган энг муҳим нарса 
шундан иборатки, ҳарбий, иқтисодий, сиё-
сий таъсир дарҳол сезилади, мафкуравий 
таъсир, унинг оқибатларини билиб олиш 
эса анча мушкулдир. Шу боис мафкуравий 
таҳдидни аниқ тасаввур этишимиз ва унга 
қарши туришимиз, огоҳ бўлишимиз, ёшла-
римизнинг кундалик тарбиясига бефарқ ва 
лоқайд бўлмаслигимиз ҳар биримизнинг 
бурчимиздир.

— Инсоният пайдо бўлибдики, унинг зиммасидаги энг 
долзарб, машаққатли вазифа – ёшлар масаласи бўлиб 
келган. Мутафаккир ва алломалар, зиёлилар жамиятнинг 
ривожи, тинчлиги ва хотиржамлигини ёшлар тарбияси би-
лан боғлагани бежиз эмас. Қаерда тарбия масаласи миллий 
қадрият, анъана даражасига кўтарилган бўлса, ўша жойда 
ривожланиш бўлган. Ёшлар тарбиясига эътиборсизлик 
бўлган жойда инқироз ва емирилишлар содир бўлгани айни 
ҳақиқатдир.

Бугунги кунда тарбия масаласи ҳар қачонгидан-да муҳим 
вазифага айланган. Буюк мутафаккир Абу Наср Форобий 
маърифатли, етук одамнинг образини тасвирлар экан, шун-
дай дейди: 

“Ҳар кимки илм ҳикматни ўрганаман деса, уни ёш-
лигидан бошласин, соғ-саломатлиги яхши бўлсин, яхши 
ахлоқ ва одоби бўлсин, сўзининг уддасидан чиқсин, ёмон 
ишлардан сақланган бўлсин, барча қонун-қоидаларни 
билсин, билимдон ва нотиқ бўлсин, илмли ва доно киши-
ларни ҳурмат қилсин, илм ва аҳли илмдан мол-дунёсини 
аямасин”.

Абу Наср Форобий билим, маърифат албатта яхши ах-
лоқ билан безатилмоғи лозим, акс ҳолда кутилган мақсадга 
эришилмаслигини, фарзанд комил инсон бўлиб вояга етмас-
лигини таъкидлайди. 

 “Ўзбекистон овози” газетасининг 10 март №10 сонида 
Олий Мажлис Қонунчилик палатаси депутати, устоз журна-
лист Сафар Остоновнинг “Маънавият ва миллий хавф-
сизликка тажовуз ёки ижтимоий тармоқлардан бири – Tik 
Tokдаги ахлоқсизликлар ҳақида мулоҳазалар” мақоласи-
ни ўқиб, муаллиф бугунги кундаги ниҳоятда долзарб мавзуни 
кўтарганига амин бўлдим. 

Қизиқ ҳолат. Ортда қолган йилда бутун дунёда бўлгани 
каби “тожсимон вирус” саломатлигимизга хатар солган 
бўлса, у билан баравар равишда маънавият ва миллий 
ўзлигимизга таҳдид солган яна бир хатар – Tik Tok “панде-
мияси” атрофимизни қуршаб олди. Маза-матрасиз, ўзидан 
бошқа ҳеч кимга фойда келтирмайдиган бу тенденцияга 
қўшилиб, бир зумда юлдузга айланиши, юз минглаб мухлис 
орттириши айнан 2020 йилдан бошланди, десак янглиш-
маган бўламиз. Афсуски, бунинг оқибатида кўз ўнгимизда 
янги авлод пайдо бўляпти. Бу шундай авлодки, аксарияти 
умрини гаджетларсиз умуман тасаввур қила олмайдиган, 
қўлига китоб берсангиз, эсноқ тутадиган янги бир авлод 
вояга етмоқда... 

Tik Tok тармоғининг тарихига қарайдиган бўлсак, Хи-

тойдаги “Byte Dance” компаниясига тегишли бўлиб, 2016 
йилда яратилган. Бугунги кунда дунёнинг 150 дан ортиқ 
мамлакатида унинг фойдаланувчилари сони 2 миллиардга 
яқинлашиб қолган. Фойдаланувчиларнинг аксарияти ўсмир-
ёшлар ҳисобланади.

Мақолада муаллиф оғриқли саволни ўртага ташлайди:
“Тасаввур қилиб кўрайлик, ғурурсиз, ориятсиз, 

уятсиз бу йигитларнинг, аёллик ҳаёси, назокатини 
аллақачон йўқотиб бўлган тарбиясиз бу қизларнинг 
қилиқларини кўрган, ярамас сўзларини эшитган ёшлар, 
айниқса, ўсмир қизлар, болалар руҳиятида қандай бу-
зилишлар бўлади?”.

Мана шу саволга жавобни аввало ўзимиздан излаши-
миз керак. Сир эмаски, глобаллашув жараёнини “оммавий 
маданият” ниқоби остида кириб келиши ёшлар ўртасида 
ахлоқий бузуқлик, зўравонлик, ёт ғоялар ҳисобига бойлик 
орттириш сингари хатарли ғояларни вужудга келтирмоқда. 
Ёшлик шундай бир чорраҳаки, инсон келгуси ҳаётини ўша 
чорраҳада белгилаб олади. Ўғил-қизларнинг қай манзилни 
танлаш жараёни кўпроқ ўзига эмас, сиз билан бизга ҳам 
боғлиқдир.

  Ёшларни маънавият ва миллий ўзлигимизга бўл-
ган таҳдиддан асраш учун юксак инсонийлик ва одобга 
асосланган миллий ғояга суянишимиз муҳим аҳамиятга 

эга. Бунинг учун эса аждодларимиздан бизга мерос бўлган 
урф-одатларимиз, гўзал анъаналаримиз ва диний қадрият-
ларимизга суянишимиз, албатта, кутилган самарани беради.

Замон тараққий топди. Тушунамиз. Даврдан ортда қол-
маслик керак. Аммо даврга ҳамоҳанг бўлиш мақсадида дуч 
келган маза-матрасиз ишларни қилиш дегани эмас. Tik Tok 
тармоғининг инсон маънавияти ва саломатлигига салбий 
таъсирини бутун дунё кўриб турибди. Масалан, яқинда аме-
рикалик Tik Tok блогери Клэр Миллер полицияга қўнғироқ 
қилиб, 19 ёшли ногирон опасини ўлдирганини тан олади. 

Ёки Италия ҳукумати Tik Tok тармоғидаги саҳифаси 
орқали ўз жонига қасд қилишга ундайдиган маълумотларни 
тарқатаётган блогерларни аниқлаб, уларга қарши чоралар 
кўрмоқда. Ижтимоий тармоқдаги ёшини ҳужжат асосида 
аниқлаб бўлмайдиган барча фойдаланувчиларнинг аккаунт-
ларини блоклаб қўйди. Мана шу воқеалардан сўнг Tik Tok 
ижтимоий тармоғи ўз жонига қасд қилиш ёки ўзига зарар 
етказиш билан боғлиқ контентни олиб ташлади. Аммо унинг 
салбий таъсири камайганича йўқ.

Ҳиндистоннинг Econоmic Times нашри мамлакат ҳукума-
ти 59 та Хитой дастурини умрбодга блоклаганини, улар ичида 
Tik Tok ижтимоий тармоғи ҳам борлиги ҳақида маълумот 
берганди. 

Кўриниб турибдики, хатар ҳамма жойга соя солмоқда. 
Ўзимизда ҳам Tik Tok  васвасасига учраётган ёшлар сони 
кун ора ортмоқда. Мисол учун, машҳур бўлиш учун жамоат 
жойларида безорилик ҳаракатларини амалга оширган йигит-
лар, шахсий видеоларини тармоққа юклаб, қизлик номусига 
доғ тушираётган қизлар, ҳаёти учун хавфли ҳаракатларни 
содир этаётган тиктокерлар ҳақида эшитяпмиз. Куни кеча 
Самарқанд вилоятида истиқомат қилувчи йигитлар лайк 
йиғиш мақсадида ўзини томдан ташлаганини эшитдик. 
Ачинарлиси, тоғни урса толқон қилгудек йигитлардан бири 
юриш имкониятидан маҳрум бўлди. Йигитнинг сўзлари 
эса симиллаб оғриқ бериб турган ярага сепилган туз каби 
бўлди:

“Tik Tok обуначиларимизни кўпайтириш мақсадида 
иккаламиз томга чиқдик ва томдан ўзимизни ташладик. 
Дўстим юра олмаслиги ҳам мумкин экан. Энди Tik Tokка 
кирмасликка ҳаракат қиламан”.

Бу тармоқ бефойда эканлигини, Аллоҳ томонидан омо-
нат қилиб берилган умрига зомин бўлишига оз қолганини 
билса-да, аммо ундан воз кечмаяпти. “Кирмасликка ҳаракат 
қиламан” деяпти. Куласанми-куясанми билмайсан киши. Бу 
ҳам оғу. Наркотик моддалари каби инсон камолоти ва ҳаётига 

салбий таъсир қиладиган, баъзида ундан ҳам ўтиб тушадиган 
даҳшатли оғу.

Вазият шу даражага бориб етдики, яқинда Ўзбекистон 
Республикаси Ички ишлар вазирлиги ўтказган матбуот ан-
жуманида соҳа вакиллари ижтимоий тармоқлар, хусусан, 
Тик-Ток платформасида турли масхараомуз, одоб-аҳлоқ 
қоидаларига зид ҳаракатлари тасвирланган видео муаллиф-
ларини огоҳлантиришгача борди.

Фуқароларнинг осойишталигини ҳамда жамиятда юриш-
туриш қоидаларини бузиш – майда безорилик ҳисобланиши-
ни, 15 суткагача қамоқ билан жазоланишини таъкидлашди.

Хабарингиз бор, мамлакатимизда 2019 йил 1 октябрдан 
“Шахсга доир маълумотлар тўғрисида”ги Ўзбекистон Рес-
публикасининг қонуни кучга кирган эди. 2021 йил 14 январда 
Вазирлар Маҳкамаси ҳузуридаги Давлат персоналлаштириш 
марказининг ташаббуси билан қабул қилинган қонун асосида 
ҳужжатга қуйидаги мазмундаги 27-1-модда қўшилди. Унга 
кўра:

“Мулкдор ва (ёки) оператор Ўзбекистон Республикаси 
фуқароларининг шахсга доир маълумотларига ахборот 
технологияларидан фойдаланган ҳолда ишлов беришда, 
шу жумладан, интернет жаҳон ахборот тармоғида ишлов бе-
ришда уларнинг жисман Ўзбекистон Республикаси ҳудудида 
жойлашган техник воситаларда ҳамда белгиланган тартибда 
шахсга доир маълумотлар базаларининг давлат реестрида 
рўйхатдан ўтказилган шахсга доир маълумотлар базаларида 
йиғилишини, тизимлаштирилишини ва сақланишини таъмин-
лаши шарт”.

Мазкур ўзгаришга кўра, юртимизда 16 апрелдан 
Facebook, Telegram, Instagram, Tik Tok, Twitter каби ижтимоий 
тармоқлар ва Google, Mail.ru, Яндекс каби интернет-сервис-
лар Ўзбекистон фуқароларининг шахсий маълумотларини 
жисмонан Ўзбекистонда жойлашган серверларда сақлаш-
лари шарт бўлади. Талабни бажармаганлар Ўзбекистон ҳу-
дудида блокланиши мумкин. Аммо бу танганинг бир томони. 
Муаммони чеклов йўли билан эмас, табиий йўл билан ҳам 
бартараф этиш зарур. Ана шунда ҳар томонлама фойдали 
бўлади. 

Шу ўринда бир жиҳатга тўхталиб ўтсам. Тармоқни бу-
тунлай чеклаш албатта ўринли эмас. Аммо ҳар нарсанинг 
меъёри бўлиши керак. Сифатли, тарбияли, мушоҳадага чор-
лайдиган, мотивацияни уйғотадиган, қизиққан соҳангиз бўйи-
ча фойдали маълумот берадиган тик токерлар бўлишига ҳеч 
кимнинг қаршилиги йўқ. Аммо тармоқ фойдаланувчилари-
нинг аксарияти енгил-елпи, ҳаёсизлик, ориятсизликни тарғиб 
қиладиган, ҳаёт учун хатарли бўлган видеочиқишлар қилгани 
муаммога сабаб бўлмоқда. Асл муаммо мана шунда. Бунинг 
илдизи эса эртамиз эгалари бўлган ёшларнинг дунёқараши 
ҳаминқадарлиги, билим доираси торлиги, мафкуравий бўш-
лиғидан далолат беради. Биз оқибатлар билан эмас, асл 
муаммони юзага чиқарадиган сабаблар билан курашишимиз 
керак. Бу йўлдаги энг муҳим қадам оила бўлиб қолаверади.

Чиндан ҳам ёшларни илм-маърифат, касб-ҳунарга йўнал-
тиришнинг энг муҳим ва олий бўғини оила саналади. Ҳадис 
илмининг султони Имом Бухорий ўзларининг “Ал-Адаб ал-
муфрад” асарларида келтирилган муборак ҳадиси шарифда 
“Ҳеч бир ота ўз фарзандига хулқу одобдан буюкроқ мерос 
бера олмайди”, деб айтганларининг боиси ҳам шунда.

Ота-боболаримиз бежизга таълим-тарбиянинг пойдево-
рини оиладан бошламаган. Оила тарбия маскани ҳисобла-
нади. Оилада баркамол фарзанд тарбияси унинг жисмонан 
бақувват, руҳан тетик, маънан етук, ақлан ва ахлоқан гўзал 
бўлиб етиши билан белгиланади. Мақоладаги қуйидаги фикр  
эса огоҳлик қўнғироғи бўлиб қолмоқда:

“Маънавиятга қарши қаратилган ҳар қандай таҳдид ўз-
ўзидан мамлакат хавфсизлигини, унинг миллий манфаат-
ларини таъминлаш йўлидаги жиддий хатарлардан бирига 
айланиши ва охир-оқибатда жамиятни инқирозга олиб кели-
ши мумкин”!

— Ҳар бир тараққиётнинг яхши томони 
билан бирга зарарли тарафлари ҳам бўла-
ди. Бугун шиддат билан ривожланаётган 
фан-техника, технологиялар асрида сим-
сиз алоқа уммонига айланган интернетда 
яхши-ю ёмон, ёлғону ҳақиқат, оқ ва қора, 
ҳаммаси аралаш-қуралаш бўлиб кўпчиб 
ётибди. Ундан эзгуликка хизмат қилади-
ганини танлаб олиш, яхшилик йўлида 
фойдаланиш учун эса инсонда аввало 
фаҳм-фаросат, аждодларга хос ва мос 
бўлган мумтоз одоб-ахлоқ, шунинг баро-
барида етарлича диний ва дунёвий билим 
бўлиши керак.  

Олий Мажлис Қонунчилик палатаси 
депутати Сафар Остоновнинг 2021 йил 
10 мартда “Ўзбекистон овози” газетаси-
да чоп этилган “Маънавият ва миллий 
хавфсизликка тажовуз ёки ижтимоий 
тармоқлардан бири – TikTokдаги ахлоқ-
сизликлар ҳақида мулоҳазалар” номли 
мақоласи мени ҳам бу борада фикр-мулоҳа-
за юритишга ундади. Яъниким, “урра-урра”-
лар билан чопавериб, техника тараққиётини 
мақтаб, “оммавий маданият” деган ярамас 
иллатдан ёшларимизни муҳофаза қилишда 
анчайин имкониятни бой бериб қўйибмиз. 
Нега десангиз, кўплаб ёшлар оғзига келган-
ни гапириш, кўнглига келганни бажариш, яна 
бутун оммага намойиш қилишдан уялмайди-
ган, ҳайиқмайдиган бўлибди...

Тунов куни телеканаллардан бирида 
хориж фильми намойиш қилинди. Ундаги 
бош қаҳрамонлардан бири айтяпти: “Само-
лётдаги пулларнинг барчасини ўмарамиз. 
Қарабсанки, ҳаммаси зўр. Ўзинг ва оиланг 
ҳеч нарсага зориқмай яшайсан. Бутун умр 
уларни таъминлай оласан!”. Унинг бу даъ-
ватини дўстлари бирдек қабул қилиб, ишга 
киришяпти. Энди ўйлаб кўрайлик, бу ақида, 

бу ғоя бизнинг халқимизга қанчалик маъқул 
келади? Бизнинг қадриятларимизда ўзганинг 
мулкига кўз олайтирмаслик, ҳалол луқма 
ишлаб топиш, фарзандларини ҳалол ризқ 
билан улғайтириш деган ҳаётий кодекслар 
мавжуд.      

Ўзингиз ўйланг, икки қўшни ўртасида 
ёки бир хонадонда можаро бўлса, дунёи 
жаҳонга намойиш қилиб, телеэкранга олиб 
чиқиб, уларни муҳокама қилиш шартми? 
Ёши улуғ бирор отахон ёки онахон сту-
дияга олиб келиниб, қайсидир айби ва 
хатоси учун ҳали ҳаётнинг аччиқ-чучугини 
тотимаган, телеканалда бир-икки кўриниб, 
танилиб қолган, европача фикрлайдиган 
маҳмадона бир мутахассис томонидан 
ҳамманинг олдида сўроқ қилиниб, дакки 
берилиши тўғрими? Оиладаги, маҳалла-
даги муаммолар ўша ернинг ўзида оқилона 
ҳал қилиниши, бу ишларнинг бошида халқ 
орасида обрў-эътиборга эга, ёши улуғ 
кайвони инсонлар туриши лозим эмасми? 
Халқимизда ҳатто ўзингдан ёши улуғнинг 
кўзига тик қарама, қаттиқ сўзлама, деган 
азалий тарбия қани?   

Сафар Остонов ўз мақоласида маъна-
вий-маърифий ишлар борасида назоратни 
кучайтириш таклифларини киритиб ўтган 
ва буни албатта қўллаб-қувватлаш лозим. 
Инсон ҳаётига, унинг мол-мулкига, юрт ва 
жамият тинчлигига қарши қаратилган ҳар 
қандай хатти-ҳаракат жазога лойиқ. Маъна-
виятга қарши қаратилган ҳаракат ҳам жазога 
муносиб. Чунки маънавиятга қарши отилган 
ўқ инсон ҳаётини, мол-мулкини, давлат ва 
жамият фаровонлигини ҳам, барча-барча-
сини издан чиқаради. 

Маънавий хуруж шундай заҳарки, 
жилваси шарбатга ўхшайди. Уни ичган 
инсоннинг онги телбалашади, кейин аъ-
золари бирма-бир ишдан чиқа бошлайди, 
кўзи кўр, қулоғи кар, тили гунг бўлади. 
Охир-оқибат ҳаракатдан тўхтайди. Ҳара-
катсизлик эса – ўлим дегани. Маънавий 
хуруж давлат, жамият ва халқ ҳаётига ҳам 
худди шундай, аста-секин таъсир ўтказа-
ди ва инқирозга маҳкум этади. 

Шундай экан, унга қарши курашда огоҳ, 
ҳушёр ва қатъий ирода соҳиби бўлишимиз 
шарт. Бунинг учун эса ҳамма ўз ишини қи-
лиши керак. Боғбон боғига қараши керак, 
чўпон подасига. Олим олимлигини, ҳаким 
ҳакимлигини қилиши зарур. Шоир ишини 
ташлаб кинода роль ўйнаса, ўқитувчи мак-
табни ташлаб, табиблик қилса, халққа кони 
зиён, дегани мана шу бўлади.

Юртимиз ва халқимиз тинчлиги, фаро-
вонлигини таъминловчи кодекслар жуда 
кўп. Аммо “Маънавият кодекси” – энг олий 
кодекс бўлмоғи зарур. Унинг талабларини 
бузган ҳар қандай фуқаро, албатта, жа-
зога тортилиши лозим. Чунки ўз кўнгли 
тусаган хатти-ҳаракати билан миллат, 
халқ маънавиятини шикастлашга, онгини 
фалажлашга ҳеч бир фуқаронинг ҳаққи 
йўқ. Бу йўлда собит турмоқ зарур. Чунки 
эртага кеч бўлади.

— Дунёда глобаллашув жараёни 
шиддат билан ўсаётган ҳозирги замонда 
ёшлар онгини миллий қадриятлар руҳида 
тарбиялаш ўта муҳим вазифа ҳисобланади. 
Чунки глобаллушув билан бирга ёт ғоялар, 
урф-одатлар секин-асталик билан кириб 
келмоқда. Ўзингиз ўйлаб кўринг, агар ғарб 
маданияти келса, унда ўзимизнинг шарқона 
маданиятимиз қаерда қолади, унга ўрнини 
бўшатиб берадими? Йўқ, бундай бўлишига 
йўл қўймаслигимиз керак. Бунинг учун барча 
бир-тану бир-жон бўлиб ҳаракат қилиши 
зарур. 

“Фарзандларимизни мустақил фикр-
ли, замонавий билим ва касб-ҳунарларни 
эгаллаган, мустаҳкам ҳаётий позицияга эга, 
чинакам ватанпарвар инсонлар сифатида 
тарбиялаш биз учун долзарб аҳамиятга эга 
бўлган масала ҳисобланади”. Бу сўзларни 
муҳтарам Президентимиз  Шавкат Мирзиёев 
бежизга айтмаганлар. Бола — оила қувончи, 
муҳаббат меваси, келажак эгаси, уларсиз 
ҳаётнинг  мазмуни йўқ. Фарзандларимизни 
гўзал хулқли қилиб тарбиялаш эса бизнинг 
муқаддас бурчимиздир. 

“Ўзбекистон овози” газетасининг 2021 
йил 10-мартдаги 10-сонида чоп қилинган 
“Маънавият ва миллий хавфсизликка та-
жовуз ёки ижтимоий тармоқлардан бири 
— TikTok даги ахлоқсизликлар ҳақида 
мулоҳазалар” сарлавҳали мақолани ўқиб, 
чуқур ўйга толдим. Дарҳақиқат, қизлардаги 
ор-номус, йигитлардаги ғурур борган сари 
йўқолиб кетаверса, келажак завол топади-
ку. Ота-оналар фарзандим ҳеч кимдан кам 
бўлмасин, деб унга қимматбаҳо телефон-
лар олиб беришади. Олиб беришади-ю 
лекин назорат қилишни эсдан чиқаришади. 
Асалнинг ҳам ози ширин деб бежиз айтиш-

маган. Ҳамма нарса меъёр остида бўлса, 
ҳеч қандай муаммо чиқмайди. Бу интернет 
деганларини биз тақиқлаб қўя олмаймиз, 
аксинча уни оқилона мақсадлар йўлида иш-
латишни ўргатишимиз керак. Аммо бахтга 
қарши мана шу телефон орқали кўпгина 
муаммолар келиб чиқмоқда. Ўқувчилар 
кечаси билан  TikTok ёки ПАБЧИ деган 
ўйинни ўйнаб, мактабга кеч келишади 
ёки умуман кела олишмайди. Мана шу 
TikTokда ҳар хил қилиқлар қилиб чиқаёт-
ган шахсларнинг беъмани қилиқлари-ю, 
уятсиз гаплари бахтга қарши ўқувчилар 
онгида тез сақланиб қолмоқда. Мисол 
учун, бир таниш ўқитувчи дўстимнинг дар-
сида ўқувчи тасодифан акси уради. Ёнида 
ўтирган шериги эса мана шу TikTokларда 
ишлатиладиган сўзларни дарсни бузган 
ҳолда айтади. Қолган ўқувчиларга эса бу 
қизиқдай туюлиб, улар кулишади. Ёки ўқи-
тувчи берган саволга ўқувчи тўғри жавоб 
берса, ўқитувчи жавобинг тўғри деса, ўқув-
чи TikTokда кўп ишлатиладиган “АУФ” деган 
сўзни айтиб кўрсаткич бармоғини осмонга 
кўтаради. Биринчидан, бу мисоллар ўқув-
чилар TikTokка доим кириб туришларини 
кўрсатади. Иккинчидан, дарсга, устозга бўл-
ган ҳурмат қаерда қоляпти? TikTok ёшлар 
ахлоқига ўта салбий таъсир қиляпти. Ўғил 
бола билан қиз бола ўртасидаги шарм-ҳаё 
пардасини кўтаряпти. Ўғил болалар қиз бо-
лаларга бемаъни қилиқлар қиляпти. Қизлар 
бунга одатий ҳолдек қараяпти. Шу орқали 
ота-онаси берган тарбиядан асар ҳам қол-
маяпти. Ахир бу маънавий парокандалик-ку.  

Интернет тармоғида ўзини кўрсатаётган 
уятсизлар ҳар хил қилиқларни қилиб маш-
ҳур бўлгандан кўра, оиласини қадрлашни 
ўрганса яхши бўлмасмиди. Ўқувчилар 
TikTokка кетказган вақтини китоб ўқишга 
сарфласа, нутқ маданияти, сўз бойлиги 
ортади. Бир китобда ўқиган эдим, агар ўғил 
бола аёл кишига онасига, синглисига, опа-
сига қарагандай қараса, унга беъмани сўз 
айтишдан ўзини тияди. Агар бирор қиз эркак 
кишига отаси, акаси, укасига қарагандай қа-
раса, орияти мустаҳкам бўлади. Мактаблар-
да болаларни телефон олиб келмасликка 
қанчалик уринмайлик, фойдаси бўлмаяпти. 
Уларнинг ота-онасига вазиятни тушунтир-
сак, борадиган жойимиз бор, телефон қилиб 
чақириб қолишим мумкин, деб фарзандлари 
ёнини олишади. Буни кўрган бошқа ўқувчи-
лар эса нега унда бору мен олиб келсам, 
гапирасизлар, деб турли низоларни вужудга 
келтиришади. Болаларни назорат қилишда 
ота-она кўпроқ ёрдам берса, мақсадга му-
вофиқ бўлар эди. Масалан, TikTok билан 
боғлиқ ҳолатларда ҳам аввало ота-она таш-
вишланиши керак. Мен ушбу мақолани ўқиб, 
маънавиятни сақлаш қайғусини кўрдим. Бу 
ҳаммамизнинг қайғумиз бўлиши керак.  

Баҳодир ВАЛИЕВ,
Фавқулодда вазиятлар вазирининг 

маънавий-маърифий ишлар 
самарадорлигини ошириш, 

давлат тили тўғрисидаги қонун 
ҳужжатларига 

риоя этилишини таъминлаш 
масалалари бўйича маслаҳатчиси: 

Қаландар АБДУРАҲМОНОВ,
Ўзбекистон Фанлар 

академиясининг академиги:

Баҳодирхон КАМАЛОВ,
Тошкент шаҳридаги 

234-умумий ўрта таълим 
мактаби ўқитувчиси:

Шерзод МАҲМУДОВ,
Ўзбекистон халқаро ислом академияси
ОАВ ва жамоатчилик билан алоқалар 

бўлими услубчиси:

МУНОСАБАТ

номли мақолани ўқиб...

Эҳтиёжманд оилаларни уй-жой билан таъминлаш бўйича олиб бораётган 
ишларимиз кўлами янада кенгайтирилади. Бунда 27 мингта ёки бу йилга 
нисбатан 2,5 баробар кўп оиланинг ипотека кредити бўйича дастлабки 

бадалларини тўлаш ва кредит фоизларини субсидиялаш учун 2,4 
триллион сўм йўналтирилади.

МУРОЖААТНОМА

МУНОСАБАТ

– Қонунчилик палатаси депутатлари ҳар ойда 
ўз сайлов округларида аҳоли билан мулоқотда 
бўлиб, ҳудудлардаги муаммоларни ўрганиш 
жараёнида кўряптики, мурожаатларнинг катта 
қисми, асосан, уй-жой масаласи билан боғлиқ 
бўлмоқда. Айниқса, кам таъминланган, боқув-
чиси йўқ, эҳтиёжманд аҳоли қатламига уй-жой 
катта муаммога айланмоқда. Айрим ҳолларда 
уй-жой берилишида турли хил ноҳақликлар ҳам 
кузатилади.

Жорий йил 3 март куни бўлган видеоселектор 
йиғилишида давлатимиз раҳбари айнан мана шу 
муаммолар хусусида тўхталиб, берилаётган им-
тиёзлардан ҳалол-пок фойдаланиш бўйича адо-
латли тизим яратиш лозимлигини таъкидлади. Бу 
борада одамларимизнинг хабардорлигини оши-
риш масаласига тўхталиб, эндиликда вилоят, ту-
ман ва шаҳар ҳокимлари қурувчилар билан бирга, 
ҳар ойда маҳаллий кенгашларда ҳамда  оммавий 
ахборот воситалари орқали халққа ҳисобот бери-
ши белгилаб берилди. Кенгашлар томонидан де-
путат, жамоат фаоллари иштирокида халқпарвар 
комиссия ташкил этилиши белгиланди.

Бу, ўз навбатида, депутатлик корпусига катта 
масъулият ва ишонч намунасидир. Энди депутат-
лар томонидан қурувчига ернинг адолатли ажра-
тилиши, имтиёз оладиган эҳтиёжманд оилалар 
рўйхатининг шаклланиши ва қурилишлар сифати 
устидан жамоатчилик назорати ўрнатилади.

Депутатларимиз жойларда уй-жойга муҳтож 
аҳоли сонини аниқлаш, уларнинг аризаларини 
қайд этиб бориш ва ечимига оид таклиф ва тав-
сиялар ишлаб чиқиш ҳамда маҳаллий ҳокимият 
вакилларидан ушбу масалада ҳисоботлар, эши-
тувлар ташкиллаштириши лозим. Бу жараёнда 
уй-жойга муҳтожларни ҳаққоний аниқлаш, ҳақиқий 
ҳолатни ўз кўзи билан кўриши талаб этилади.

Яна бир муҳим жиҳат. Шу кунга қадар аҳолини 
уй-жой билан таъминлашда ҳокимлар фуқаролар-
нинг уй-жойга эҳтиёжини ўрганиб, уларнинг муам-
молари, дарду ташвиши билан шахсан шуғуллан-
маган. Мана энди вилоят, туман ва шаҳар ҳоким-
лари бир ҳафта давомида янги тизим асосида, 
аҳолини уй-жой билан таъминлашда яратилаётган 
шароит ва имкониятларни одамларга маҳаллабай 
тушунтиради. Ҳокимлар ҳудудда уй-жой масаласи 
билан боғлиқ ҳолатларни чуқур ўрганиб, таҳлил 
қилади, аниқ ҳисоб-китобга эга бўлади.

Шунинг ўзиёқ эҳтиёжманд, кам таъминланган, 
боқувчиси йўқ фуқароларимизни қийнаб келаёт-
ган уй-жой муаммоси манзилли таъминланишига 
замин яратади, десам муболаға бўлмайди.

Жорий қилинаётган янги тизимда уй эгала-
рига лойиҳа режаси, ишлатиладиган қурилиш 
материаллари, нарх-наво шаклланиши каби 
масалалар тушунтирилиб, муҳокама қилинади. 
Бу, албатта, одамларда ишонч уйғотади, кўнгил 
хотиржамлигига олиб келади. Мамлакатимизда 
шу пайтга қадар бирорта қурилиш лойиҳа ва қу-
рилиш жараёнларида уй эгаси иштирок этмаган.

Энди эса уйнинг бўлажак эгаси ер ажратиш-
дан бошлаб, уй топширилишигача бўлган барча 
жараёнларда иштирок этади. Уйнинг эгаси ҳар 
куни келиб, қурилиш ишларини кўриши, қурувчига 
хатоларини кўрсатиб, сифатни назорат қилиш им-
конига эга бўлади. Буларнинг барчаси халқимиз 
розилиги учун қилинмоқда. 

– Президентимиз Шавкат 
 Мирзиёев раислигида уй-жой 
қурилиши ва ипотека бозорини 
ривожлантириш чора-тадбирлари 
бўйича ўтказилган видеоселектор 
йиғилишида халқимизни хурсанд 
қиладиган муҳим вазифалар бел-
гилаб берилди.

Аҳоли сони ўсиши билан уй-
жойга эҳтиёж ҳам ошиши табиий. 
Бу долзарб масалани алоҳида 
 эътиборга олиб, одамларни уй 
билан таъминлаш чоралари кў-
рилмоқда. Фуқароларни намунали 
ва замон талабларига мос уй-жой-
лар билан таъминлаш давлатимиз 
томонидан олиб борилаётган 
ислоҳотларнинг устувор йўналиш-
ларидан бири ҳисобланади.

Фуқароларнинг уй-жойга бўл-
ган эҳтиёжларини, ўз навбатида, 
хусусий пудрат ташкилотларини 
ривожлантириш ҳамда улар учун 
арзон фоизли кредитлар ажратиш 
босқичма-босқич амалга оширил-
моқда. Ўтган тўрт йилда 140 минг-

та уй-жой барпо этилди. Йилига 
қурилган уйларнинг ўртача сони 
таққосланганда, бу бундан 5-6 йил 
олдинги кўрсаткичдан 4-5 баравар 
кўпдир.

Эндиликда ушбу тизим янги 
босқичга кўтарилади, жорий йил-
да 54 минг оилани уй-жой билан 
таъминлаш мўлжалланмоқда. 
Давлат ипотека дастури асосида 
45 мингта уй қурилади.

Шунингдек, уй-жойлар қурилиши 
учун давлат томонидан ҳам аҳоли-
га, ҳам қурувчиларга катта имтиёз-
лар берилмоқда. Паст даромадли, 
уй-жой шароитини яхшилашга 
муҳтож оилаларга 15 фоизлик 
дастлабки бадалнинг 10 фоизи суб-
сидия сифатида тўлаб берилади. 
Яъни аҳоли уй олиш учун дастлаб-
ки бадалнинг 5 фоизини тўлайди, 
холос. “Қишлоқ қурилиш инвест” ва 
“Ўзшаҳар қурилиш инвест” инжини-
ринг компаниялари томонидан 12 
мингта уй, Молия вазирлиги тижо-
рат банкларига жойлаштирадиган 
ресурслар ҳисобига 26 минг 500 
та квартира, хусусий тадбиркорлар 
томонидан қурилаётган 8 мингта хо-
надон фойдаланишга топширилади. 
Қорақалпоғистон Республикаси ва 
барча вилоятларда якка тартибдаги 
уй-жой қуриш учун 500 тагача, жами 
6,5 мингта оилага кредит берилади. 
Бундан ташқари, оғир турмуш ша-
роитига тушиб, бошпанасиз қолган 
мингта оила, айниқса, аёлларга 
ижара асосида ижтимоий уй-жойлар 
ажратилади

Албатта, ушбу амалга ошири-
лажак ишларнинг замирида халқ 
фаровонлиги, оилалар тинчлиги 
ётибди. Президентимиз илгари 
сураётган ташаббусларни тўлиқ 
рўёбга чиқариш барча мутасадди-
лар, ҳусусан, депутатларга катта 
масъулият юклайди. 

– Сиёсий партиянинг дастурий  
мақсади, ғоясидан жамоатчилик кенг 
хабардор бўлиши, айни пайтда уларни 
қўллаб-қувватлаши муҳим аҳамиятга эга. 
Бунинг учун тарғибот таъсирчанлигини 
ошириш талаб этилади. Бу эса ўз-ўзидан 
бўладиган жараён эмас. Сиёсий партия 
бу борада ташаббускор, фаол, билим-
дон етакчиларига суянади. Улар орқали 
одамлар қалбига, жамиятга чуқур кириб 
боради.

Шунинг учун Ўзбекистон Халқ де-
мократик партияси аҳоли орасига кириб 
бориш, тарғибот-тушунтириш ишларини 
кучайтиришга алоҳида эътибор қарат-
япти, жойларда тарғиботчилар гуруҳла-
ри фаолияти йўлга қўйилган.

Қашқадарё вилоятидаги тарғибот-
чилар гуруҳлари партиянинг дастурий 
мақсад ва ғояларини аҳоли ўртасида 
кенг тарғиб қилишга алоҳида эътибор 
қаратмоқда. Лола Саодатова энг фаол 
тарғиботчилардан бири.

Лола опа партия ташкил топган 

кундан буён унга аъзо, фаол ва фидойи 
тарғиботчи. Унинг асли касби журна-
лист. Ҳозирги кунда Республика Маъна-
вият ва маърифат маркази вилоят бў-
лими раҳбари бўлиб ишлаб келмоқда. 
Шунингдек, у партиямиздан халқ депу-
татлари вилоят Кенгаши депутатлигига 
Қамаши туманидаги 16-Қорабоғ сайлов 
округидан сайланган.

– Тарғибот-ташвиқот ишларининг 
таъсирчанлигини ошириш учун, энг 
аввало, оддий одамлар билан ҳаётий 
мавзуларни муҳокама этиш, ҳудудлар-
даги мавжуд камчилик ва муаммоларни 
биргаликда таҳлил этиш лозим, – дейди 
у. – Шунда одамлар бизни эшитади, 
очиқ мулоқот ва давра суҳбатларида 
фаол иштирок этади ва бу албатта, биз 
кутган самарани беради.

Тарғиботчимиз тингловчиларда 
сиёсий фикрлашни ривожлантириш, 
уларнинг дунёқараши ва эътиқодини 
шакллантиришга алоҳида эътибор қара-
тади. Шунингдек, тарғибот-тушунтириш 
ишлари давомида равон сўзлаш, баҳс-
мунозаларда ўз фикрини эркин баён 
қила олишга жиддий аҳамият беради. 
Электорат вакиллари билан самарали 
мулоқот ўрната олиш учун, аввало, но-
тиқлик кўникмаларини шакллантириш 
зарурлигини кўп таъкидлайди.

Лола опадек фидойи фаоллари-
миз бор экан, одамларимизда партия 
ҳақида тасаввур бойиб бораверади, 
ижтимоий-сиёсий ислоҳотлардан хабар-
дорлик ошиб, жамият тараққиёти учун 
дахлдорлик кучаяверади.

Ўзбекистон ХДП ташкилотлари-
нинг “Тарғиботчилар гуруҳлари” олиб 
бораётган ишлар натижасида унинг 
аъзолари сони, жумладан, ёшлар ва 
хотин-қизлар ҳисобидан ўсиб бориши 
билан бирга, аҳоли вакиллари орасида 
партия дастурий мақсад ва вазифала-
рининг тарафдорлари кўпаймоқда.

Имтиёзли уйлар сифатли 
бўлиши ва ҳақиқий муҳтожларга 
берилиши зарур

Уй-жой қурилиши ва 
ипотека бозорида

Партия ҳақида 
тасаввурнинг шаклланиши 

муҳим ўзгаришлар кутиляпти кўп жиҳатдан тарғиботчининг 
маҳоратига боғлиқ

Муқаддас ЎРАЗАЛИЕВА,
Олий Мажлис Қонунчилик 

палатасидаги ЎзХДП фракцияси 
аъзоси:

Анвархон ТЕМИРОВ,
Олий Мажлис Қонунчилик 

палатаси депутати,
ЎзХДП фракцияси аъзоси:

Музаффар ТУРОПОВ,
Ўзбекистон ХДП Қашқадарё 

вилоят кенгаши раиси 
ўринбосари:

 ХОТИРА АЗИЗ

Ўзбекистон Республикаси Президенти 
Шавкат Мирзиёевнинг 2020 йил 2 
декабрдаги “Ўзбекистон Қаҳрамони ва халқ 
шоири Абдулла Орипов таваллудининг 80 
йиллигини кенг нишонлаш тўғрисида”ги 
қарорининг ижросини таъминлаш, 
шунингдек, Ўзбекистон Республикаси 
Фанлар академияси томонидан қабул 
қилинган “Йўл харитаси”да кўрсатилган 
бандларни бажариш мақсадида Ўзбекистон 
Республикаси Фанлар академияси 
академиклари – юридик фанлар доктори, 
профессор Акмал Саидов, иқтисодиёт 
фанлари доктори, профессор Қаландар 
Абдураҳмонов, таниқли ижодкор, 
Ўзбекистонда хизмат кўрсатган журналист 
Ғулом Мирзолар муаллифлигида чоп 
этилган “Ўзбекистон – дилбар ватаним” 
(Устоз Абдулла Орипов ҳақида хотиралар) 
китоби  тақдимоти 2021 йил 15 март куни 
Г.В.Плеханов номидаги Россия иқтисодиёт 
университетининг Тошкент шаҳридаги 
филиалида бўлиб ўтди.

Таъкидлаш жоизки, устоз Абдулла Орипов ҳақидаги 
хотираларни ўзида жамлаган “Ўзбекистон – дилбар 
ватаним” китобининг биринчи қисми “Абдулла Орипов 
сийрати” деб номланади. Ундан узоқ йиллар Олий 
Мажлис депутати сифатида ардоқли шоиримиз билан 
фаолият юритган, олис ва яқин юртлар сафарларида 
ҳамроҳлик қилиб, ҳаётда доимо ўзаро дўст ва дилкаш 
ҳамсуҳбат бўлган инсон – Олий Мажлис Қонунчилик 
палатаси Спикерининг биринчи ўринбосари, Ўзбекистон 
Республикаси Фанлар академияси академиги Акмал 
Саидовнинг севимли шоиримиз билан қарийб 30 йиллик 
мулоқотлари асносида қоғозга туширилган эссе, мақола 
ва хотиралари жой олган.

Иккинчи қисм “Буюклар каҳкашонида” деб номлан-
ган. Ўзбекистон Республикаси Фанлар академиясининг 
академиги, бадиий адабиёт ва шеърият мухлиси Қалан-
дар  Абдураҳмоновнинг ушбу бўлимдан жой олган хоти-

ра-эссеси замонавий 
ўзбек адабиётининг 
ёрқин вакили устоз 
Абдулла Ориповнинг 
ёрқин хотирасига ба-
ғишланган.

Китобнинг учинчи 
қисми “Жондек азиз 
хотира” деб номлан-
ган. Абдулла Орипов 
ҳаётининг кейинги йил-
ларида устозни зиёрат 
қилиб, суҳбатларини 
олиш учун борган шо-
гирдларнинг самимий 
гурунглари нафаси 
уфуриб турган ёдномалар жамланган. Ва ниҳоят “Юрт 
танҳо, Ватан танҳо: Абдулла Орипов ёди матбуот 
кўзгусида” деб номланган тўртинчи қисм шоиримиз ва-
фотидан кейин оммавий ахборот воситаларида эълон 
қилинган хотира, ёднома ва хабарларни ўзида мужассам 
этган.

Тадбирни Олий Мажлис Қонунчилик палатаси депу-
тати Наврўз Ризаев олиб борди. Ўзбекистон халқ шоири 
Сирожиддин Саййид, академиклар Акмал Саидов, 
Қаландар Абдураҳмонов, Бандлик ва меҳнат муносабат-
лари вазирининг ўринбосари Баҳодир Умрзоқов, иқтисод 
фанлари доктори, профессор Нодир Жумаев, Тошкент 
давлат иқтисодиёт университети ректори, профессор 
Қўнғиротбой Шарипов, Ўзбекистонда хизмат кўрсатган 
журналист Ғулом Мирзо, журналист Азамат Суюнов 
ва бошқалар Абдулла Орипов ҳақида ўз хотираларини 
сўзлаб берди.

Г.Плеханов номидаги Россия иқтисодиёт университе-
ти Тошкент шаҳридаги филиалининг иқтидорли талаба-
лари томонидан атоқли шоиримизнинг шеърлари ўзбек, 
рус, инглиз тилларида янгради. 

Зафар ШАКАРОВ,
Азамат СУЮНЗОДА.

“СЕН БАҲОРНИ СОҒИНМАДИНГМИ?”

Ўзбекистон Олий Мажлиси Қонунчилик 
палатасида ЎзХДП фракцияси ташаббуси 
билан Абдулла Орипов хотирасига бағиш-
лаб, “Сен баҳорни соғинмадингми” номли 
маънавий-маърифий тадбир ўтказилди.

Қонунчилик палатасининг муаззам бино-
сида улуғ шоиримиз руҳи кезиб юрганини ҳис 
этиш қийин эмасди.

Бу бинода Абдулла Ориповнинг овозлари 
кўп бор янграган. У депутат сифатида кўп 
бор сўзга чиқиб, ўз таклифларини билдирган, 
шеърлар ўқиган. Бинонинг биринчи қавати-
даги фойе байрамона безатилди, гулларга 
бурканди, депутатлар ва меҳмонлар билан 
тўлиб-тошди. Тадбир бошида мониторда 
Абдулла Орипов ва улуғ бастакор Мутал 

Бурхонов Ўзбекистон мадҳиясини яратиш 
жараёнидаги тарихий лавҳалар намойиш 
этилди. Кейин экранда буюк шоиримиз “Мен 
нечун севаман Ўзбекистонни” шеърини 
ўқиётган лаҳзаларни ҳамма ҳаяжон ва со-
ғинч билан кузатди.

Қонунчилик палатаси спикерининг 
биринчи ўринбосари Акмал Саидов тад-
бирни очар экан, Президентимиз Шавкат 
Мирзиёев қарори билан бу йил бир гуруҳ  
улуғ ижодкорларимиз юбилейларини, жум-
ладан, Абдулла Орипов таваллудининг 80 
йиллигини кенг нишонлаш белгилангани 
ҳақида тўхталди. Абдулла Орипов билан 
биргаликда кўрган-кечирганлари тўғрисида 
ҳикоя қилди. 

Абдулла Орипов мамлакатимиз парла-
ментини шакллантириш ва ривожлантириш 
жараёнларига муносиб ҳисса қўшган. Олий 
Мажлис Қонунчилик палатаси депутати, ке-
йинчалик Сенат аъзоси бўлган. 

Олий Мажлис Қонунчилик палатаси Спи-
кери ўринбосари Улуғбек Иноятов Абдулла 
Ориповнинг сиёсий фаолияти, хусусан, қонун 
ижодкорлиги, ижтимоий ҳимояни кучайтириш 
ишларида фаол қатнашгани ҳақида сўз юритди. 

Ўзбекистон Ёзувчилар уюшмаси раиси 
 Сирожиддин Саййид, акамедик Қаландар 
Абдураҳмонов, Олий Мажлис Қонунчилик па-
латаси депутатлари Хуршид Дўстмуҳаммад, 
Фарида Афрўз, Шаҳноза Холмахаматова, 
 Сафар Остонов ва бошқалар Абдулла  Орипов 
ижодининг ўзбек адабиётидаги бебаҳо аҳамия-
ти, шоир асарларида инсонийлик ва ватанпар-
варлик юксак қадрият сифатида тараннум этил-
гани ҳақида фикр-мулоҳазалар  билдиришди. 

Бир гуруҳ депутатлар шоирнинг “Мен не-
чун севаман Ўзбекистонни” шеърини турли 
тилларда мушоира тарзида айтишди. 

Хотира тадбирида видео алоқа орқали 
Қарши шаҳридаги Абдулла Орипов ижод 
мактаби ўқувчилари ҳам иштирок этди. 
Шоирнинг турмуш ўртоғи Ҳанифа Мустафое-
ванинг хотиралари барчани ҳаяжонга солди. 
У Абдулла Ориповнинг сўнгги шеърларидан 
намуналар ўқиб берди.

Тадбирда Абдулла Орипов хотирасига 
бағишлаб чоп этилган “Ўзбекистон — дилбар 
ватаним” китоби тақдимоти ҳам ўтказилди. 
Уч соат давом этган тадбирда кўплаб де-
путатлар ва ижодкорлар Абдулла  Орипов 
ижодининг ўзига хос жиҳатлари тўғрисида 
гапиришди, шеърлар ўқишди.  

Ўз мухбиримиз

Шу кунларда юртимизда 
бир-бирига боғлиқ уч 

янгилик — баҳор — 
Наврўз — буюк шоиримиз 

Абдулла Орипов 
таваллудининг 80 йиллиги 

ҳаяжонимизни ошириб, 
шодлигимизни тошириб, 

барчамизга олам-олам завқ 
бағишламоқда, қалбимизда 

ажиб туйғуларни 
уйғотмоқда.

Баҳорнинг дастлабки 
ойида, Наврўзи олам 
арафасида жойларда 

Абдулла Орипов ижоди 
ва ҳаётига бағишланган 

тадбирлар ўтказилмоқда.

“ЎЗБЕКИСТОН — ДИЛБАР 
ВАТАНИМ”

СОҒИНЧ
Парчагина булут,
Чексиз осмон,
Адир ортидаги ёлғиз оёқ йўл.
Барча ташвишларни унутиб, шодон,
Қайтгим келаётир қошингга буткул.
Қисмат майин ичдим — аччиқ ва тахир,
Туйдим эҳтироснинг самовий кучин.
Дунёда одамзод яшамас, ахир,
Фақат иродасин синамоқ учун.
Парчагина булут,
Чексиз осмон,
Адир ортидаги ёлғиз оёқ йўл.
Барча ташвишларни унутиб, шодон,
Қайта олсам эди қошингга буткул.

РУҲИМ
Вужуд деганлари асли нимадир?
Дайр денгизида юрган кемадир.
Бир кун бир қояга урилгай кема,
Руҳим, сен вужудни ғамини ема.
Юксак фазоларда айлагил парвоз,
Сенда на оҳанг бор ва на бор овоз.
Сенга на бўронлар кор қила олур,
Сени на йўқотиб, бор қила олур.
Сен мисли камалак — юксак ва сўлмас,
Камалакни эса парчалаб бўлмас.
                  * * *
Ёндиму ва лекин ҳижрон тунида
Сенга аҳволимни этмадим баён.
Сокин кечаларим кўзим ўнгида
Мунис қарашларинг бўлди намоён.
На сен назар қилдинг ҳолимга бир бор,
На мен айта билдим сенга бирор сўз.
Шундай ўтиб борар умримиз бекор…
Орамизда сарсон бир жуфт қора кўз.

2021 йилда Ўзбекистон Республикасининг давлат мустақиллигига 
30 йил тўлади. Албатта, бу тарихий санани сиз, азизлар ва бутун 

халқимиз билан биргаликда “Янги Ўзбекистонда эркин ва фаровон 
яшайлик!” деган эзгу ғоя асосида кенг байрам қиламиз.

МУРОЖААТНОМА

«УЛ КУННИНГ ОТИН НАВРЎЗ ҚЎЙДИ»
ҚАДРИЯТ

Астрономик 
қонуниятларга кўра, 
ернинг Шимолий ярим 
шарида баҳорги кеча 
билан кундуз тенг 
келган кундан ёзги Қуёш 
турғунлигигача, яъни 
кундузи энг узоқ, кечаси 
энг қисқа кунгача давом 
этади. Бу 20-21 мартдан 
21-22 июнгача бўлган 
фурсатдир. Айтишларича, 
баҳорнинг ўша биринчи 
кунида ер остида 
ётган илонлар ҳам бир 
ағдарилиб олар эмиш. 
Бу табиатнинг, она ер 
бағридаги жами махлуқот 
ва мавжудотнинг чиндан 
уйғониш, жонланиш 
давридир. 

Кўкламнинг кўркам айёми, барча дил-
лар баҳраманд бўладиган боқий байрами 
– Наврўз ҳақида “кўб ва хўб айтқонлар” 
оз эмас, улардан биз ҳам ранг олиб, у 
тўғрисида кўпроқ демасак соз эмас. “Ажам 
шоҳлари тарихи”да Навоий ёзишича: 
“Жамшид “Чиҳил минор” номли одамзод 
кўрмаган ва ақлбовар қилмайдиган баланд 
бино қуриб... “бу иморат туганди, олам 
саломин ва ашров ва аҳбарин йиғиб, анда 
азим жашн қилди. Ул вақтким, қуёш нуқта 
эътиқодли рабийға тақвил қилиб эрди, ул 
бинода тахт учига ўлтириб, адолат сайт ва 
садосин оламға мунташир қилди ва ..ул 
куннинг отин Наврўз қўйди...

Маълумки, Навоий жами олтита достон 
яратган. Уларнинг бештасини энг буюк 
“Хамса” ташкил этади. Ўз умрининг сўнгги 
йилларида эса улуғ шоир олтинчи масна-
вийси – “Лисон ут-тайр”ни битди. Ана шу 
достонларнинг барчасида Наврўз тилга 
олинган. Шу сабабдан ҳам Наврўз ҳақида 
гап кетганида ҳазрат Мир Алишер Навоий-
нинг гўзал бир сатри, ҳамиша оҳорли бир 
тилаги беихтиёр ёдга тушаверади:

Эй юзунг боғи насимида 
ҳавойи наврўз,
Лаъли тожинг бўлуб ул боғда 
бўстон афрўз.
Зулфи рухсор ила комимға мени 
еткурсанг, 
Ҳар тунинг қадр ўлубон, 
ҳар кунинг ўлсин Наврўз!
Ёзма манбаларда Наврўзнинг қади-

мийлигига ишора этувчи кўп ривоятлар 
мавжуд. Наврўз ҳақидаги энг тўлиқ 
манбалар Абу Райҳон Берунийнинг “Қа-
димги халқлардан қолган ёдгорликлар”, 
Абулфазл Байҳақийнинг “Масъуд тарихи” 
асарида, Умар Хайёмнинг “Наврўзнома” 
рисоласида ёзиб қолдирилган. Айрим 
маълумотларга кўра, Наврўзни байрам 
қилиш аҳмонийлар давридан (милоддан 
аввалги 558-330 йиллар) бошлаб одат 
тусига кирган.

Берунийнинг юқорида таъкидланган 
асарида айтилишича: “У кунни наврўз деб 
аташнинг сабаби шуки, Жамшид (қадимги 
Эрон шоҳларидан бири) подшоҳ бўлгач, 
маъжусийлар динини янгилади ва бу иш 
қилинган кун, “Наврўз” – “янги кун” деб 
аталади. Умар Хайём ҳам “Наврўзнома” 
асарида Наврўз нишонланиши ҳақидаги 
ривоятларни подшоҳ Жамшид даврига 
тақайди. “Жамшид шу куни (фарвардин 
ойининг боши) Наврўз аталсин, деб 
фармон берди ва одамларга ҳар йили 
фарвардин киришини байрам қилишни, 
уни янги йил деб ҳисоблашни буюрди”, – 
деб ёзади Умар Хайём. Фирдавсийнинг 
“Шоҳнома”сида ҳам янги йил байрами 
шоҳ Жамшид номи билан боғланади. 
Жумладан, Жамшид юртга яхшилик қилиш 
мақсадида одамларга касб ўргатади, те-
мир эритиб қурол ясатади, ип йигиртириб 
кийим тўқитади, иморатлар барпо қилади, 
табиблик сирларини очади, кема ясайди, 
боғ бунёд қилади. Ниҳоят, “ишлари гурки-
раб берганда мева” бир куни тахт ясатиб, 
унда осмонга кўтарилади. Ушбу афсонага 
кўра худди шу куни Наврўз нишонланган. 

Жамшидга сочишар олтину гавҳар,
Шу кунни янги йил – байрам дейишар.
Йил боши Ҳурмузу эди Фарвардин,
Дилда на ғам қолди, на адоват, кин.
Бундан ташқари, тарихчи Низомул-

мулкнинг “Сиёсатнома”сида Наврўз ва 
Меҳржон байрами кунлари қабулига ши-
коят ва ариза билан келган оддий халқ 
вакилларини подшоҳлар шахсан ўзлари 
қабул қилиб, тегишли қарорлар чиқар-
ганлиги ва бу кунларда барча аҳолининг 
ҳақ-ҳуқуқи баробар бўлганлиги тўғрисидаги 
маълумотлар баён қилинган. 

Олимларнинг фикрга кўра, қуёш айни 
шу куни нурларини тик, яъни 90 даража 
бурчак ҳосил қилиб, сайёрамизнинг қоқ 
белига, яъни экваторга йўналтиради. Шу 
дақиқаларда баҳорги кеча-кундуз тенг-
лашади ва 22 мартдан бошлаб қуёшнинг 
тик йўналган нури шимолий тропик чизиғи 
томон ҳаракатланади.

Қуёш ва Ойнинг суткалик ҳаракатлари 
шарқдан ғарбга томон кузатилиб, юлдуз-
лардан фарқли ўлароқ, уларнинг чиқиш 
ва ботиш нуқталари ҳамда максимал 
баландликлари кун сайин ўзгариб боради. 
Хусусан, қуёш Наврўзда (21 мартда) аниқ 
шарқ нуқтасидан кўтарилиб, аниқ ғарб 

нуқтасига ботгани ҳолда, кейин унинг чи-
қиш ва ботиш нуқталари шимол томонга 
силжиб боради. Бундай ҳол 22 июнгача 
давом этиб, сўнгра чиқиш ва ботиш нуқта-
лари аксинча, горизонтнинг жануб томо-
нига силжийди. Бу даврда Қуёшнинг туш 
пайтидаги баландлиги пасая бориб, кундуз 
қисқаради, тун эса, аксинча, узаяди. 

Астрономлар узоқ йиллик тадқиқотлар 
олиб бориб, юлдузлар туркумини ўрганган-
ларида осмон сферасида энг ёруғ юлдуз 
Сириус юлдузи эканини аниқладилар. 
Сириус бу – Шаърондир. Дарвоқе, XX 
асрнинг охирига келиб аниқлик киритилган 
бу илмий ҳақиқат 1400 йил илгари Қуръ-
они Каримда мўъжизакорона кўрсатиб 
ўтилган эди. Бу ушбу муқаддас китобда 
ёзилган “Нажм” – “Юлдуз” сурасининг 9- 
ва 49-оятларида ойдинлашади: “Бас, икки 
камон оралиғидек ёки (ундан ҳам) яқинроқ 
бўлди”. (“Нажм” сураси, 9-оят). “Албатта, 
Шиъроо (юлдузи)нинг Парвардигори ҳам 

Унинг ўзидир”. (“Нажм” сураси, 49-оят).
Сириус – Катта ит туркумининг юлду-

зи. Осмон сферасидаги энг ёруғ ва Қуёшга 
энг яқин юлдузлардан бири. Сириус қўша-
лоқ юлдуз бўлиб, компонентлари бир-би-
рининг атрофида эллипс орбиталарида 50 
йил давр билан айланиб туради, қадимги 
мисрликлар тилида Сотис — ҳар иккала 
шаклда ҳам бир хил, яъни “ёрқин” деган 
маънони англатади. Бу илмий маълумот 
бугунги кунда Гарвард, Оттава ва Лей-
сестер университетларининг астрономия 
департаментлари томонидан бир овоз 
билан қабул қилинган. Сириус юлдузининг 
эквиваленти бўлган арабча “широо” сўзи 
фақатгина “юлдуз” маъносини англатувчи 
“Нажм” сурасининг 49-оятида ишлатил-
гани, айниқса, ҳайратланарлидир. Чунки 
тундаги осмоннинг энг порлоқ юлдузи 
Сириуснинг ҳаракатидаги носимметрик-
ликлар, уларнинг бошланиш нуқтасини 
эътиборга олиб, олимлар бу юлдузлар-
нинг аслида қўшалоқ юлдуз эканлигини 
аниқлашди. Ростдан ҳам, Сириус юлдузи 
Сириус А ва Сириус Б номли иккита юл-
дуздан ташкил топган. Булардан каттароғи 
Сириус А бўлиб, у Ерга ҳам яқинроқ жой-
лашган. Сириус А энг ёруғ юлдуз бўлгани 
сабабли уни бевосита кўз билан илғаш 
мумкин. Бироқ Сириус Б ни телескопсиз 
кўриб бўлмайди. 

Нил дарёси оқимининг ҳолатини узоқ 
йиллар ўрганиб борган мисрлик астроном 
олимлар кузатувларидан шу нарса маълум 
бўлдики, Нил дарёсининг тошиш вақти Си-
риус юлдузи ғарбга ботгандан сўнг, унинг 
шарқ томонда биринчи бор кўриниши 
вақтига тўғри келар экан ва бу ҳол доим 
ўзгармай тураверган. Мисрликлар бу кунни 
Наврўзнинг бошланиш вақти сифатида 
қабул қилдилар. Кузатувлар натижасида 
оралиқ вақт, яъни бир йил 365 кундан 
бироз ортиқроқ вақтни ташкил этиши ҳам 
уларга маълум бўлди. Бу қуёш (Шарқ ман-
баларида шамсий) календарининг ихтиро 
қилиниши эди. Фирдавсийнинг:

Ҳамал буржига кириб қолганда офтоб
Йил боши Ҳурмузу энди Фарвардин,
— мисраларида “ҳамал”, “бурж”, “йил 

боши” тушунчалари бевосита Ер ва унинг 
Қуёш атрофидаги ҳаракатига, вақтни 
белгилашга бориб тақалади. Шамсий 
ойларнинг арабча аталиши одатда кенг 
тарқалган: Ҳамал (қўй), Савр (буқа), Жавзо 
(эгизак қиз), Саратон (қисқичбақа), Асад 
(арслон), Сумбула (бошоқ), Мезон (таро-
зи), Ақраб (чаён), Қавс (ёй), Жадий (эчки), 
Далв (қовға), Ҳут (балиқ). Шамсий ҳисобда 
келтирилган ойларнинг номи ўн икки юл-
дузнинг номидан олинган бўлиб, ҳар бири 
бурж деб аталади. Фирдавсийнинг “Ҳамал 
буржига кириб қолганда офтоб” мисрасида 
Қуёшнинг ҳамал ойидаги ҳолати назарда 
тутилган. Наврўз ҳам шу ойда нишонлан-
ган. 21 мартда Қуёш нурлари Ер эквато-
рига тик тушади ва бу вақтда кеча билан 
кундуз узунлиги ҳар иккала ярим шарда 
ҳам бир хил, яъни бир-бирига тенг бўлади. 
Бу ҳолат шимолий ярим шарда баҳорги 
тенгкунлик деб аталади. Гўёки шу кундан 
бошлаб Қуёш биз томонга (шимолий ярим 
шарга) ўтган бўлади ва унинг тафти кун 

сайин орта боради. Кузги тенгкунликда (23 
сентябрь) эса, аксинча, бу ҳолат жанубий 
ярим шарда кузатилади.

“Қачонким Маймун йили кирса...”, – 
деб ёзади “Мажмуат ул-аҳком” китобида 
муаллиф Муҳаммад Аваз ибн Садриддин 
Қаротоший, – ...хушҳоллик ва шодмонлик 
бўлғай ва хўблуқ ва кенгирлик ва кушодлиқ 
бўлғай. Аммо чаҳорпойға офат еткай, узум 
бўлмағай, ўзга мевалар хўб бўлғай”. Ажам 
ҳукамолари эса Наврўз – йилбоши қайси 
куни кирса, ўша куннинг ҳукмларини баён 
қилади, хусусан, амалдаги йилимизда 
Наврўз якшанба куни киради.

Бўлса наврўз, эй улул-абсор,
Рўзи душанба айлайин изҳор.
Тоғ оро ғалла беҳисоб ўлғай,
Боғ оро мева обдор бўлғай.
Мол беофат, соғин бисёр.
Алафу сабза, ёғин бисёр.
Халқ оро кенгру, неъмат алвон,
Фуқаро кўнгли хурраму хандон.

“Ҳамал кирди – амал кирди” ёхуд “Ҳут 
кирди – деҳқон пайтавасига қурт кирди”. 
Донишманд халқимизнинг доно сўзлари-
дан англашимиз қийин эмас, айнан Наврўз 
киргач, биринчи галда деҳқончилик, экин-
тикин ишлари бошланиб кетади. Ҳамал 
– шамсий йил ҳисобида йилнинг биринчи 
ойи бўлиб, 22 мартдан 21 апрелгача бўл-
ган даврни ўз ичига олади. Маълумки, бу 
даврда “қиш уйқусидан уйғонган табиат” 
аста-секин чирой оча бошлайди, дарахт-
лар куртак отиб, ўсимликлар, ўт-ўланлар 
ўса бошлайди. Бодом, ўрик, олча бирин-
чилардан бўлиб қийғос гуллайди, шафтоли 
ғунчалари бирин-кетин очила бошлайди, 
тут, тол, гилос, олма ва бошқа дарахт шох-
лари кўкимтир товланиб қолади. Далалар, 
қир-адирлар, тоғлар фусункор манзара 
касб эта бошлайди, ўт-ўланлар гуркираб 
ўсади, лалмикор ерларда майсалар мавж 
уради, ҳаммаёқни зумрад поёндозлар 
безайди, чучмома, бўтакўз, қоқи каби юз-
лаб гулчечаклар очилади. Сал кейинроқ 
қизғалдоқлар алвони бу латофатни яна 
ҳам оширади. 

Ҳашаротлар, қушлар ва ҳайвонот дун ё  си 
қимирлаб қолади. Турналар арқони жануб-
дан шимолга тортилади. Сайроқи қушлар 
кўпаяди. Сассиқпопишак, қалдирғоч, 
зарғалдоқ, энг сўнгида кўк қарға иссиқ ўл-
каларга қилган сафаридан қайтиб келади. 
Шунданми, халқ орасидаги “кўк қарғанинг 
келиши, совуқнинг тугаши” дейилиши 
бежиз эмас.

Ҳаво бир қадар исиши билан бутун 
табиатнинг, ҳашаротлар, қушлар ва 
ҳайвонот оламининг бирданига амал 
қилиши, ҳамма соҳада жўшқин меҳнат 
ҳукм сура бошлайди. Наврўзда боғ-роғ-
ларни тартибга солиш, далаларни экишга 
тайёрлаш, ариқ-зовурларни тузатиш, 
уруғлик, ўғит ва кўчатларни ҳозирлаш, 
дала шийпонлари, асбоб-ускуналар ва 
бошқаларни кўздан кечириш ишлари 
амалга оширилади. Ҳудудларда йўлка ва 
хиёбонлар, кўча-кўй, чойхона, болалар 
боғчалари, мактаблар, стадион, спорт 
майдончалари, гузарлар, ҳовли-жойлар 
тартибга келтирилади, ёрдамга муҳтож 
инсонларга сидқидилдан ёрдам берила-
ди. Шаҳар ва қишлоқлардаги мозорлар, 
тарихий-маданий ёдгорликлар таъмирига 
эътибор берилиб, дов-дарахтлар бута-
лади. Хонадонлар покланиб, умумхалқ 
ҳашарлари ўтказилади. 

Халқимиз азалдан барча тўй ва шо-
диёналарни алоҳида тараддуд, катта 
тайёргарлик билан қарши олади. Дав-
латимиз раҳбарининг Наврўз умумхалқ 
байрамига тайёргарлик кўриш ва уни ўтка-
зиш тўғрисидаги қарорига мувофиқ қатор 
ташкилий-амалий чора-тадбирлар амалга 
оширилмоқда. Шаҳар ва қишлоқларда ҳа-
шарлар, кенг кўламдаги ободонлаштириш 
ва кўкаламзорлаштириш ишлари олиб 
борилмоқда. Унинг доирасида ўтказилган 
умумхалқ хайрия ҳашари эса боқий бай-
рам – Наврўз умумхалқ байрамига муно-
сиб тараддуд кўриш, халқимиз орасида 
ўзаро меҳр-оқибат, ҳамжиҳатликни янада 
кучайтириш, ҳудудларни ободонлашти-
риш ва кўкаламзорлаштириш, санитария 

ҳолатини яхшилаш, Ёшларни қўллаб-
қувватлаш ва аҳоли саломатлигини мус-
таҳкамлаш йили давлат дастурида кўзда 
тутилган вазифаларни амалга оширишга 
хизмат қилаётгани билан эътиборлидир.

Тинч юртга байрамлар ярашади. Шарқ 
халқларининг шукуҳли айёми – Наврўз 
узоқ мозийдан бугунга қадар етиб келган 
азиз ва муқаддас маънавий қадриятлар-
дан бири, асл байналмилал байрамдир. 
Бу кунни Миср, Эрон, Афғонистон, Ироқ, 
Сурия, Озарбайжон, Баҳрайн, Ливан, 
Покистон, Тожикистон, Туркия, Альбания, 
Ўзбекистон, Қозоғистон, Қирғизистон, 
Туркманистон ва бошқа ердаги форсий 
ҳамда туркий миллатлар байрам сифатида 
нишонлайдилар. 

Одатда, Наврўз байрами, сайли ва тан-
таналари иштирокчилари дини, миллати 
ва ижтимоий ҳолати, уларнинг қайси ирққа 
мансуб эканлиги сираям ҳисобга олинмай-
ди. Шу маънода 1966 йилдан Бирлашган 

Миллатлар Ташкилоти 21 мартни “Халқаро 
ирқий камситишларни тугатиш учун кураш 
куни” деган ном билан эълон қилганлиги-
даям ўзига хос улкан рамзий маъно бор. 

21 март курраи замин миқёсида “Она 
сайёра куни” сифатида ҳам нишонлана-
ди. Ушбу кунда БМТ Бош Ассамблеяси 
қарорига биноан ҳар йили баҳорги тенг 
кунлик муносабати билан дунё қўнғироғи 
жаранглайди. Демак, эзгуликка эш бўлган 
айём – Наврўз аслида фақат шарқ халқ-
ларининггина эмас, амалда, юқорида қайд 
этилганидек, юридик жиҳатдан ҳам бутун 
инсоният, башариятнинг боқий байрамига 
айланган.

2009 йил 30 сентябрда ЮНЕСКО то-
монидан Наврўз инсониятнинг номоддий 
буюк мероси сифатида рўйхатга олинди 
ҳамда дунё аҳли томонидан асраб-авай-
лаб катта тантана қилинмоқда. Ушбу кун 
шарафига катта сайиллар ўтказилиб, эл-
улус фусункор табиат қўйнида дастурхон 
ёзиб, зиёфатлар уюштирган, сумалак 
ва турли баҳор таомлари пиширилиб, 
муҳтожларга хайру эҳсон қилинган.. 
Ўйин-кулгу ва спорт мусобақалари ташкил 
этилган. Хусусан, юртимизда лола сайли, 
аскиябозлар гурунги, қизиқчилар томоша-
лари, кураш, лапар, ашула ва рақс тан-
ловлари, тез айтиш ва топишмоқ ўйнаш, 
оловдан сакраш, кўпкари, от пойгаси ва 
бошқа миллий халқ ўйинларининг ўткази-
лиши Наврўзга ҳусн бағишлайди, байрам 
қатнашчиларига эстетик ҳузур беради. 
Кўкламнинг кўркам айёми кишиларга 
кўтаринки кайфият, яхши руҳият беради. 
Қишдан кейинги “илик узилди” пайтидаги 
ичи лиқ тўла қувватдан иборат баҳорий 
таомлар – бир пиёла сумалагу тўрт қошиқ 
ҳалимнинг, ялпизу исмалоғу моторли кўк 
сомсаю чучваранинг ҳаётбахш кучини 
таърифлаб бўлармикан?

Сиз олманинг қайси турини севиб ис-
теъмол қиласиз? “Симеренко” ёки “Қизил 
тарам олма”? Ёки “Малика”, “Чўлпон” ва 
ёхуд “Нафис” олма навларидан қайси 
бирини танаввул қилган бўлардингиз? 
Сомсалардан-чи? Пармуда сомса, гўштли 
сомса, қовоқли, моторли, картошкали, кўк 
сомсаларидан қай бирини хуш кўриб ей-
сиз? Сумалакни-ку ё айтмасак ҳам яхши 
кўрсангиз керак. Манбаларда ёзилишича, 
Наврўз куни етти хил таомдан ейиш мус-
таҳаб – севилган амаллардан саналар 
экан. Шу боис, қуйидаги етти хил емак 
дастурхонларимизда бўлиши мақсадга 
мувофиқ: олма, сомса, сумалак, жийда, 
сирка, сариёғ ҳамда пишлоқ. Улар билан 
дастурхонимизни нафақат безатамиз, 
балки шундай қилишимиз келгуси йил 
Наврўзгача шу таомларнинг узилмаслиги-
ни таъминлашдан ташқари, тиббий жиҳат-
дан ҳам кўп ва хўп фойдали хусусиятлари 
мўл экан. Бу ҳақда “Мажмуат ул-аҳком”да 
шундай дейилади:

Эй биродар, бу кунда етти нима,
Мустаҳабдур емаклиги баҳона.
Себу, санбусаву, саману, санжид,
Сиркаву, сариёғу сирга айлагайсан 

жидд.
Илгари кўпгина Шарқ халқларида, Мар-

казий Осиёликларда, жумладан, ўзбеклар-

да ҳам “Йил боши” (“Наврўз”) келганидан 
сўнг, ҳар қандай инсоннинг умрига яна бир 
ёш қўшилди, деб ҳисобланиб бораверган. 
Шунга кўра, қутлуғ Наврўз байрами фақат 
табиатнинг қайта уйғониши, янгиланиши 
бўлибгина қолмай, барча-барча кишилар 
учун ўзига хос “йил ошди”, туғилган куни-
нинг ҳақиқий тантанаси ҳам бўлган.

Шундай қилиб, бугунги кунда доимий 
ишлатадиганимиз – “Ўттиз иккига кирдим” 
гапи салгина бошқачароқ қилиб ифода-
лаганда: “Ўттиз иккинчи баҳорни қарши 
оляпман”, – дегани бўлади. Ана шундай 
мулоҳазалардан келиб чиққан ҳолда, ада-
биётшунос олим Султонмурод Олим бир 
этимологик тахминни ўртага ташлаган: 
Балки, “яшил” атамаси ҳам “ёш” ва “йил” 
сўзларидан келиб чиққандир? Ҳар йили 
эрта баҳорда ёш майсалар униб чиқади, 
ва ёш йил ҳам бошланиб кетади...

Баҳорни Наврўзсиз, Наврўзни баҳор-
сиз тасаввур этиб бўлмайди. Мутафаккир 
бобомиз Мир Алишер Навоий ўзининг 
“Садди Искандарий” достонида Наврўз-
нинг байрам қилиниши хусусида шундай 
сатрларни битади:

Баҳор эрдию гул арусиға зеб,
Арусона бубулға андин фиреб.
Гулу сабза айёмида бўлди тўй,
Бўлиб гулшан ойин била шаҳру кўй.
Аёқчи, кетур жомни лабба-лаб,
Ки тўй ўлди айёму айшу тараб.
Ки бу сурур оламафрўз ҳам,
Хусусан эрур фасли Наврўз ҳам
“Хазойин ул-маоний”да эса Наврўздаги 

тун-кун тенглиги ажиб бир тарзда баён 
этилади:

Васли аро, кўрдум, тенг эмиш 
бўйию сочи,
Тун-кун тенг экан, зоҳир ўлур 
бўлди Наврўз.
Ўтмиш ва замонамиз шоирлари ушбу 

қутлуғ айём тўғрисида ҳақиқатан ҳам гўзал 
мисраларни маржон каби тизганлар. Хусу-
сан, бобокалонимиз Носириддин Рабғузий:

Кун ҳамалга кирди эрса, келди олам 
Наврўзи, 

 Кечди бахмал замҳарир қиш, қолма-
ди қори, бузи. 

– десалар,Огаҳийнинг лирик меросида 
қуйидагича сатрларни ўқиймиз:

Эй, ёр санга тангри таборак бўлсин,
Наврўз ила тоза йил муборак бўлсин.
Аҳбоб сарафроз ўлубон лутфингдин, 
Аъдо боши манкуби балорак бўлсин.
Замонанинг забардаст, заҳматкаш, 

зиёли забондони Заҳириддин Муҳаммад 
Бобур баҳор айёмини йигитликнинг энг 
кучга тўлган роса навқирон даврига қиёс 
қилади:

Баҳор айёмидир, доғи 
йигитликнинг равонидур,
Кетур, соқий, шароби нобким, 
ишрат замонидур.
Мавлоно Муқимийнинг: 
Навбаҳор очилди гуллар, сабза 
бўлди боғлар,
Суҳбат айлайлик келинглар, 
жўралар, ўртоғлар.
Хуш бу махфида тириклик, 
улфату ахбоб ила,
Ўйнашиб гоҳи табиатни 
қилайлик чоғлар... 
каби байтлари билан бошланадиган 

содда ва нафис оҳанглари ҳам Наврўз 
кунлари гўзал табиатнинг сеҳрли қучоғида, 
назмни нозик тушунувчи дўстлар давра-
сида шоир қалбининг покиза мавжидан 
қоғозга тушгандир. Нозиктаъб шоир Фурқат 
дўстларни кенг байрам даврасига чорлаб 
шундай дейди:

 Навбаҳор айёми бўлди, келинг, эй 
аҳбоблар,

 Боғ аро нўш айлайлик, биз ҳам ша-
роби ноблар. 

Наврўзда инсон қалби ҳам ғам-
аламлардан тозаланади. Буни Ўзбекистон 
Қаҳрамони, халқ шоири Абдулла Орипов-
нинг гўзал ташбеҳларида кўрамиз:

 Аввал юрагингга мўралайди у,
 Сўнгра куртакларга ўргатади сўз.
 Заминнинг кўзидан қочади уйқу,
 Демак, Баҳор келди, 
 Келмоқда Наврўз!
 Қишнинг аҳволига боқиб, ҳойнаҳой,
 Юм-юм ёш тўкмоқда эриётган муз.
 Жилва қилаётир тенгсиз бир чирой,
 Демак, Баҳор келди, 
 Келмоқда Наврўз!
 Она бағри каби илиқдир олам,
 Ҳарир ҳовур ичра яйрар дала-туз.
 Қолди пучмоқларда хазон янглиғ ғам,
 Демак, Баҳор келди, 
 Келмоқда Наврўз!
 Яна кўнгиллардан рутубат кетди,
 Яна шуълалардан қамашмоқда кўз.
 Яна дилдорликнинг фурсати етди, 
 Демак, Баҳор келди, 
 Келмоқда Наврўз!
Чиндан ҳам, баҳорни ким куйламайди, 

дейсиз. Ҳар бир тоза қалб эгаси борки, 
Наврўзга ошно, баҳорнинг шайдосидир. 
Қадимий қадриятлар жамланган Наврў-
зимиз кўп ва хўп улуғ хосиятларга эга 
бўлган айёмдир. Халқимизнинг турмуш 
тарзи, миллий руҳи, санъатнинг ажойиб 
шакллари ва турлари, ҳар хил мусобақа-
лар билан диққат-эътиборни ўзига жалб 
этувчи бу байрам маънавий турмушимизни 
бойитишга, англашга, элимизнинг гўзал 
анъаналарини асраб-авайлаш ва сақлашга 
холис хизмат қилмоқда.

Умар ЎЗБЕК, 
журналист.

Пойтахтимизнинг Мирзо  
Улуғбек туманида туман 
халқ  таълими  бўлими, 
туман прокуратураси, 
“Баркамол  авлод” болалар  
мактаби, туман ИИБ, 
“Ватанпарвар” ташкилоти 
ҳамкорлигида умумтаълим 
мактаблари иқтидорли 
ўқувчилари, “Баркамол 
авлод”болалар мактаби 
тўгараклари аъзолари 
ўртасида Наврўз айёми 
арафасида “Ижодкор 
ёшлар – юрт келажаги” 
фестиваль-танлови  
ўтказилди.

Тадбир Ёшларни қўллаб-
қувватлаш ва аҳоли саломат-
лигини мустаҳкамлаш йилида 
Президентимиз томонидан 
ўртага ташланган 5 та муҳим  
ташаббус доирасида ташкил 
этилди. Уни ўтказишдан   асо-
сий  мақсад ўқувчиларнинг бўш 
вақтларини мазмунли ташкил 
этиш, улар онгига меҳнатсевар-
лик, касбий тайёргарлик, қизи-
қишларига кўра санъат, техника, 
конструкторлик ва моделлаш-
тириш, ҳунармандчилик, қўл 
меҳнати, экология йўналишла-
рига оид кўникмаларни сингди-
ришдан иборат. 

Фестиваль-танловда туман-
даги умумтаълим мактаблари 
ўқувчилари  ўз ижодий ишларида 
жисмонан соғлом, маънан етук, 
мустақил фикрлайдиган, чуқур 
билим ва замонавий дунёқарашга 
эга, Ватанимизнинг  тақдири  ва  
келажаги  учун масъулиятни  ўз 
зиммасига олишга  қодирликлари-
ни намоён қилдилар. 

Тадбирда ғолибликни қўлга ки-
ритган иқтидорли ўқувчи-ёшларга 
қимматбаҳо совғалар ва турли 
номинациялар бўйича сертифи-
катлар топширилди.

Зилола АХУНОВА,
Мирзо Улуғбек тумани 

«Баркамол авлод» болалар 
мактаби услубчиси.

ЁШЛАР ФЕСТИВАЛИ

“ИЖОДКОР 
ЁШЛАР – 
ЮРТ 
КЕЛАЖАГИ” 

«TOSHKENT UNIVERSAL 
AUKTSION SAVDO» 

МЧЖ 
АХБОРОТИ

«TOSHKENT UNIVERSAL 
AUKTSION SAVDO» МЧЖ томонидан 
2021 йил 23 февраль куни ўтказилган 
очиқ аукцион савдоси натижаларига 
кўра, Ўзбекистон ёшлар иттифоқи 
Марказий Кенгаши балансидаги д/р 
01/566LCA бўлган «LACETTI» – 28 
500 000 сўмга сотилганлиги маълум 
қилинади.

Гувоҳнома № 005357

1-Республика тиббиёт коллежи 
томонидан 2017 йилда Келдиёров 
Шоҳруҳ Шуҳрат ўғли номига берил-
ган К № 0302457 рақамли диплом 
йўқолганлиги сабабли 

БЕКОР ҚИЛИНАДИ.

Аёлларнинг бизнес соҳасидаги лойиҳаларини қўллаб-
қувватлаш ҳамда жойларда аниқланган хотин-қизлар 

муаммоларини ҳал этиш учун бюджетдан қўшимча 
равишда 1 триллион сўмдан зиёд маблағ йўналтирилади.

МУРОЖААТНОМА

РЕКЛАМА ЎРНИДА МАТБУОТ АНЖУМАНИ

Бугун юртимизнинг ҳар бир фуқа-
роси тарихий ўзгаришларнинг гувоҳи 
бўлмоқда ва уларга дахлдорлик ҳисси 
билан яшамоқда. Ана шундай кишилар-
дан бири — газетамизга бир неча бор 
мурожаат қилган Абдиғаффор Каримов 
яқинда шундай деб қолди:

— Сиз Президентимизнинг Наман-
ган вилоятига ташрифларини телевизор 
орқали кўрдингизми?

— Ҳа, — дедим унга. — Ниҳоятда 
таъсирландим ва фахрландим...

— Ана кўрдингизми, улуғ ишларнинг 
илҳомчиси бўлган давлатимиз раҳбари 
жойлардаги аҳволни ўз кўзлари билан 
кўриш учун боряптилар. Сиз корхона-
миз дуч келган қийинчиликлар ҳақида 
битта мақола  ёздингизу бугунги аҳво-
лимизни тегишли ташкилотларга етка-
зишни истамаяпсиз... Энди қалбингизга 
қулоқ солинг!.. Шу тўғрими?

У газетамизнинг 2019 йил 10 
сентябрь сонида эълон қилинган 
“Шаҳрисабз туманидаги “Норуда 
инвест” корхонасида иш нега тез-тез 
тўхтатилмоқда?” сарлавҳали мақо-
лани эслатаётганди. Орадан анча вақт 
ўтди, инсоният тарихида муҳрланиб қо-
ладиган воқеалар юз берди. Юртимизда 
инсон ҳуқуқлари ва қадрияти давлат 
сиёсатининг асосини ташкил этмоқда. 
Мен юқорида тилга олинган корхона-
нинг кейинги муаммо ва қийинчиликла-
ри билан танишгач, мавзуга қайтишни 
лозим кўрдим. 

Масалага ойдинлик киритиб ўтсам. 
Хуллас, Абдиғаффор Каримов Шаҳри-
сабз туманининг оддий тоғолди қиш-
лоқларидан бирида туғилган. Табиий 
иқтидори туфайли ўқиб, тажрибали 
иқтисодчига айланади. Республика 
Марказий банкининг Қашқадарё вилояти 
бошқармаси бошлиғининг ўринбосари 
вазифасида ишлайди. Аммо 30 йилдан 
зиёд фаолиятининг 21 йили Миллийбанк 
Шаҳрисабз шаҳар филиали билан боғ-
лиқ. Унинг биносини ўзи қурдириб, узоқ 
йиллар раҳбарлик қилади. Урилмай-су-
рилмай, хатоларга йўл қўймай пенсияга 
чиқадики, бу ёшлар учун ибратдир. 

Битта воқеани эслаш жоиз. Ўтган 
асрнинг тўқсонинчи йиллари ўртасида 
Шаҳрисабзда қурилаётган “Оқсарой-

текстиль” мажмуаси тўлиқ Миллийбанк 
томонидан молиялаштирилди, хорижий 
сармоялар ўтказиб берилди. Абди-
ғаффор билан шу корхона қурилишига 
борганимда танишгандим. У ўшанда 
Миллийбанк орқали амалга ошаётган 
кўплаб лойиҳалар ҳақида ҳикоя қилиб 
берган. Очиғи, шу молиявий муасса-
сада меҳнат қилаётгани билан фахр-
ланарди. Мажмуа кейинги йилларда 
тўла хусусийлашди. Сунъий толадан 
маҳсулот тайёрлайдиган янги цех ишга 
тушди. Президентимиз ўтган йили 
ноябрь ойида шу мажмуага ташриф 
буюриб, истиқболига доир маслаҳат-
лар бергандилар. 

Қарангки, пенсияга чиқиб кетса-да, 
Абдиғаффорнинг ҳаёти банк тизими би-
лан боғланиб қолди. Масала шундаки, 
Давлат дастури — 2013-2016 йилларда 
Қашқадарё вилоятининг саноат сало-
ҳиятини ошириш режалари тузилганда 
жами 555 лойиҳанинг 2 таси Миллий-
банкнинг Шаҳрисабз шаҳар филиали 
орқали амалга оширилиши белгилана-
ди. Битта тадбиркор Яккабоғ туманида 
катта ишга бел боғлайди. Имкони бор, 
ғайратли кишиларни топиш осон эмас-
ди. Шунда Абдиғаффор рафиқасининг 
яқин қариндоши Аҳрор Азимов укалари 
билан Россия давлатида ишлаб топган 
57 минг АҚШ доллари миқдоридаги сар-
мояни тўлаб, таъсисчи бўлади. Бу лойи-
ҳа учун Хитой давлатининг Тараққиёт 
банкидан 323 минг 405 доллар миқдори-
да кредит ажратилади. Хорижий давлат 
банки бу сармояга ўзларида ишлаб чи-
қарилган қум-шағал тайёрлаш ускунаси, 
экскаватор ва юк машинаси сотиб олиб, 
юртимизга жўнатади. “Ўзмиллийбанк” 
бошқаруви чет эл сармоясини қайтариш 
кафолатини зиммасига олади.

Аммо иш осон юришмайди. Танхоз 
дарёси қирғоғидан ажратилган ер май-
донида қурилиш учун маблағ етмасди. 
Оқибатда банкдан 18 фоиз устама 
билан 182 миллион сўм қарз  олинади. 
Электр симлари тортилади, транс-
форматор ўрнатилади, йўл қурилади. 
Тегишли давлат ташкилотларининг 
рухсатномасига кўра, 2014 йил сен-
тябрь ойида “Норуда инвест” МЧЖ иш 
бошлайди. Бироқ “Янги қонун чиқаяпти”, 

деб Президентимизнинг 2017 йил 25 
сентябрдаги сув объектларини муҳофа-
за қилишга қаратилган қароридан роса 
5 ой олдин кичик корхона фаолияти 
тўхтатилади. 

Иш бундай чаппасига кетгач, таъ-
сисчи Аҳрор Азимов “Тўлаган пули-
мизни қайтарасизлар”, деб лойиҳада 
иштирок этишдан воз кечади. Аҳвол 
жуда оғир эди. Ноиложликдан Абдиғаф-
фор таъсисчиликни зиммасига олади, 
олий маълумотли иқтисодчи ўғли  Зоҳир 
Каримов МЧЖ бошлиғи этиб сайла-
нади. Корхонанинг тўхташи, кейин 
оғир кунлар бошланиши – иқтисодий 
жиноятларга қарши кураш Шаҳрисабз 
туман департаменти айрим ходимлари-
нинг қилмишига боғлиқ. Бу ҳақда Зоҳир 
 Каримов шундай ҳикоя қилади:

— Ҳеч қандай асоссиз жиноят иши 
қўзғатилди. 2017 йилнинг 9 ноябрь куни 
отам яшаб турган уй ва ҳовлида тин-
тув ўтказилди. Ҳеч нарса топилмади, 
охир-оқибатда қанчалик зўр бермасин, 
жиноят иши ҳам тугаб кетди. Аммо бу 
ишнинг ташкилотчилари сувдан қуруқ 
чиқди. Шунда отам ҳаммамизни тўплаб: 
“Эл-юрт олдида бошимиз эгилиб қолди. 
Кредит олинган, таъсисчи сифатида 
катта маблағ тўланган. Энди ор-номус 
учун курашишимиз керак”, деди. Уни 
қўллаб-қувватладик. Очиғи, отамнинг 
ҳам, онамнинг ҳам оқибатли ака-ука-
лари, қариндошлари жуда кўп. Улар 
анча-мунча маблағ тўплаб беришди, 
онам ва рафиқамнинг тақинчоқларини 
ҳам пулга айлантириб, солиқ, кредит ва 
жарималар учун тўлай бошладик. 

Биласизми, корхона давлат таш-
килотлари томонидан тўхтатилгани 
сабабли бевосита банкдаги ҳисоб 
рақамларига маблағ ўтказиб бўлмас-
ди. Натижада бошқа ҳисоблар орқали 
қисқа фурсатда 450-500 миллион сўм 
маблағ тўланади. Аммо Миллийбанк 
Шаҳрисабз шаҳар филиалидан қар-
зимиз бор. Кредит тўловидан қолган 
маблағнинг ҳаммасини — 215 минг 
долларни бирданига тўлашга қурби-
миз етмаяпти. Чироқчи туман суди 
2019 йилнинг август ойида кредитнинг 
муддати ўтган қисми — 29 минг 933 
долларни тўлаш ҳақида қарор чиқарди. 

Бу орада — 2019 йилнинг 26 июнь 
куни Давлат Геология ва минерал ре-
сурслари қўмитаси хулосасига кўра, 
лицензия олиниб, корхона яна иш 
бошлайди. Қаранг, 26 ой тўхтаб қолган 
корхона вакиллари муаммони ҳал этиш 
учун ўз ёнларидан маблағ тўплаб, кре-
дитни узишга уринсалар-да, Мажбурий 
ижро ходимлари 23 август куни “Ҳаво” 
юк машинасини олиб қўяди ва яна кор-
хона фаолиятини тўхтатишга мажбур 
бўлади. Шу ўринда баҳс келиб чиқади, 
корхона вакиллари суд қарорида кўр-
сатилган маблағни тўлашганини исбот 
қилади. Оқибатда банкнинг хати билан 
юк машинаси қайтариб берилади. Ўша 
йилнинг 5 сентябридан корхона яна 
ишлай бошлайди...

Инсоният бошига хавфли касаллик 
— тождор вирус ёғила бошлаганда, 
дунё ларзага тушди. Давлатимиз раҳ-
барининг оқилона сиёсати туфайли 
халқимизни бу балодан асраш, хаста-
ликка чалинганларни тезкор аниқлаш 
ва самарали даволаш, муҳтожларга 
ҳар томонлама ёрдам кўрсатиш чора-
лари кўрилгани ўз самарасини берди. 
 Президентимизнинг ўтган йил 19 март-
даги Коронавирус пандемияси ва глобал 
инқироз ҳолатларининг иқтисодий тар-
моқларга салбий таъсирини юмшатиш 
бўйича биринчи навбатдаги чора-тад-
бирлар тўғрисидаги фармони тенгсиз 
аҳамият касб этди. Мамлакатимиз 
иқтисодиёти ўтган йилда тангликдан қу-
тулиб, барча соҳаларда ўсишга эришди.

Тадбиркорлик субъектларига ёрдам 
кўрсатиш мақсадида 2021 йил 1 январ-
гача узилмаган қарзларни 1 июлгача чў-
зиш тадбирлари белгиланган. Бу ҳақда 
республика Марказий банкининг тавсия 
ва кўрсатмалари бор. Бироқ январь 
ойида Шаҳрисабз тумани иқтисодий 
судининг қарори чиқди ва корхона фао-
лияти яна тўхтади. Энди барча асосий 
воситалар сотишга қўйилмоқда ва бир 
корхона бутунлай тугаши мумкин.

Бугун масалага бошқа нуқтаи назар-
дан ёндашмоқ лозимга ўхшайди. Маз-
кур МЧЖ вакилларининг сўзларига 
қараганда, агар айрим давлат таш-
килотлари томонидан корхона фао-
лияти 26 ой тўхтатиб қўйилмаганида 

қарз аллақачон узилган бўларди. 
Ҳисоб-китобларга кўра, ҳозиргача 3 
миллиард сўмга яқин маблағ тўлан-
ган бўлса-да, аммо кредит узилгани 
йўқ. Нега? Чунки кредит олинган 
вақтда 1 доллар миллий пулимизда 
2 минг 100 сўм эди, ҳозир эса 10 минг 
550 сўмга етди. Бунинг устига панде-
мия шароитида корхонадан маҳсулот 
олган айрим ташкилотлар тўловни 
тўхтатиб қўйишди.

Натижада корхона судларга муро-
жаат қилди. Шу йилнинг январь ойида 
Қарши шаҳар иқтисодий судининг қарори 
билан Қашқадарё йўл қурилиш ва таъ-
мирлаш унитар корхонасидан МЧЖ фой-
дасига 738 миллион сўм ундириладиган 
бўлди. Суднинг қарори чиқса-да, “Ривант 
башн агро”  фирмаси ҳам 170 миллион 
сўм миқдоридаги қарзни тўламай юриб-
ди. Йирик “Гипронефтгазстрой” МЧЖ эса 
корхонадан 200 миллион сўм қарздор...

— Агар биз қоплашимиз керак 
бўлган кредитни миллий пулимизда 
ҳисобласак, 1 миллиард 200 миллион 
сўм атрофида бўлади, — дейди Абди-
ғаффор Каримов. — Корхонамизнинг 
ташкилотларда худди шу суммага тенг 
бўлган қарзлари бор. Суд қарорлари 
асосида ушбу маблағларни ундириш 
ҳаракати бошланган. Бундан ташқари, 
яна 1,5 миллиард сўмлик тайёр маҳ-
сулотимиз борки, буни ҳам сотишга 
ҳаракат қиляпмиз. Демак, кредитни 
тўла узиш имконияти мавжуд. 

Бир вақтлар шу тоғ қишлоқларининг 
бирида ёғ ишлаб чиқарадиган “Шаҳ-
риинтернейшнел” Ўзбекистон — АҚШ 
қўшма корхонаси ташкил этилган, аммо 
қарзларни узолмай тугаб кетган эди. 
Бу қишлоқларда бошқа йирик саноат 
корхонаси йўқ. Бу қисматга энди “Нору-
да инвест” МЧЖ ҳам дучор бўлмоқда. 
Миллийбанкнинг юзлаб, минглаб ис-
тиқболли лойиҳалари амалга ошмоқда. 
Агар тўлов муддати узайтириб берилса, 
бу кичик корхона ҳам оёққа туриб, ри-
вожланиб кетади. Ўнлаб одамлар ишли, 
нон-насибали бўлади. 

Юнус УЗОҚОВ,
Ўзбекистон Республикасида хизмат 

кўрсатган журналист.

МАВЗУГА ҚАЙТИБ

КОРХОНАНИ АСРАБ ҚОЛИШ ИМКОНИ БОРМИ?
Бунга ким масъул, ким ғамхўр?

Миллий матбуот марказида Ўзбекистон истеъ-
молчилар ҳуқуқларини ҳимоя қилиш жамиятлари 
федерацияси томонидан “Пластик моддалар билан 
ифлосланишга қарши кураш” шиори остида ни-
шонланаётган 15 март — Халқаро истеъмолчилар 
ҳуқуқларини ҳимоя қилиш куни ва 2020 йилда амалга 
оширилган ишлар” мавзусида матбуот анжумани 
ўтказилди.

— Бутун дунёда бу йилги Халқаро истеъмолчилар 
ҳуқуқларини ҳимоя қилиш куни “Пластик моддалар 
билан ифлосланишга қарши кураш” шиори остида 
нишонланаётир ҳамда айни шу шиор остида турли 
тадбирлар режасини, шунингдек, махсус дастур иш-
лаб чиқилиб, келаси ойдан бошлаб, уларни бажариш-
га киришилади, — дейди Ўзбекистон истеъмолчилар 
ҳуқуқларини ҳимоя қилиш жамиятлари федерацияси 
раиси Жаҳонгир Саримсоқов. — Ушбу тадбирлар 
сирасига истеъмолчилар хабардорлиги ва масъулия-
тини оширишга қаратилган ўқув семинарлари, давра 
суҳбатлари ўтказиш, матбуот, ТВ ва интернет нашр-
лари учун материаллар тайёрлаб, чиқишлар қилиш 
ҳамда атроф-муҳитни пластик чиқиндилардан тоза-
лаш бўйича ҳашарлар уюштириш кабилар киради.

Бундан ташқари, федерация ташаббуси асосида 
жорий йилда Туризмни ривожлантириш, Ўрмон хўжа-
лиги ҳамда Экология ва атроф-муҳитни муҳофаза қи-
лиш давлат қўмиталари билан ҳамкорликда “Пластик 
моддалар билан ифлосланишга қарши кураш” глобал 
кампания остида “Келажак авлод учун — тоза сув, 
тоза ҳаво ҳамда хавфсиз табиат” акцияси ўтказилиши 
режалаштирилган. Мазкур акция доирасида маҳаллий 
ва хорижий туристлар томонидан ташриф буюрилади-
ган республикамизнинг тоғли, чўл, ўрмон ва сув ҳав-
залари ҳудудларини пластик чиқиндилардан тозалаш 
ва келгусида “Чиқиндиларни бошқаришнинг айланма 
модели” ишлаб чиқилиши назарда тутилган.

Шунингдек, тадбирда Халқаро истеъмолчилар 
ташкилоти (Сonsumers International) президенти, 
профессор Маримуту Надасоннинг Ўзбекистон ис-
теъмолчилар ҳуқуқларини ҳимоя қилиш жамиятлари 
федерацияси раиси, ходимлари ва бутун ўзбекис-
тонлик истеъмолчиларга видеомурожаати намойиш 
этилди. 

Жаноб Маримуту Надасон ўз мурожаатида бар-
ча Халқаро истеъмолчилар ташкилоти аъзоларини 
атроф-муҳитнинг пластик материаллар билан иф-
лосланишига қарши курашда истеъмолчилар, ишлаб 
чиқарувчилар, фуқаролик жамияти ва сиёсатчилар 
билан ҳамкорлик қилиш учун “Пластик моддалар 
билан ифлосланишга қарши кураш” мавзусига мос 
равишда кампания ташкил қилишга чақирди. 

Матбуот анжуманида федерация, унинг ҳудудий 
бўлинмалари ҳамда туман ва шаҳар истеъмолчилар 
жамиятларининг ўтган йилда амалга оширган ишлари 
ҳақида ҳам маълумотлар берилди. Ўтган йилнинг энг 
муҳим воқеаларидан бири — 2020 йил 15-18 январь 
кунлари Тошкент ва Самарқанд шаҳарларида Бирин-
чи Европа ва Осиё мамлакатлари истеъмолчилар 
форуми бўлиб ўтди. Унда икки қитъанинг кўплаб 
мамлакатларидан ва халқаро ташкилотлардан экс-
пертлар иштирок этиб, барқарор истеъмол мадания-
ти, электрон тижорат ва рақамли товарлар савдоси 
соҳасида истеъмолчилар ҳуқуқларини ҳимоя қилиш 
сингари мавзуларни муҳокама қилди ва форум иши 
бўйича якуний декларация қабул қилиниб, миллий, 
минтақавий ва халқаро ташкилотларга тарқатилди.

Пандемия даврида федерация жамоаси бозор-
ларда истеъмол товарлари нархи асоссиз ошиб 
кетишининг олдини олиш мақсадида мониторинг 
олиб бориб, уларни пешма-пеш назорат органларига 
етказиб турди. Қолаверса, эҳтиёжманд оилаларга 
моддий ёрдам кўрсатди, ниқоб, қўлқоп, дезинфек-
цияловчи моддалар сингари гигиена воситаларини 
бепул етказиб берди.

2020 йил давомида жами 11094 та мурожаат, 
ариза ва шикоят келиб тушган бўлиб, уларнинг 
10321 таси яъни, 93 фоизи ижобий ҳал этилиши 
натижасида истеъмолчилар фойдасига 15 миллиард 
сўмдан ортиқ етказилган зарар қайта ҳисоб-китоб 
қилиб берилган. Федерация фаолиятининг асосий 
турларидан бири бўлган истеъмолчиларнинг ҳуқуқий 
маданиятини ошириш, барқарор истеъмол амалиё-
тини тарғиб қилиш, ҳақ ва қонуний манфаатларини 
яхшироқ ҳимоя қилиш мақсадида шаҳар ва туман-
ларда 31 та “Истеъмолчилар уйи” қуриб фойдала-
нишга топширилди. Яна 81 та туман ва шаҳарда 
федерация бўлимларининг янги бинолари қурилиши 
давом этмоқда ва улар ҳам яқин ойларда фойдала-
нишга топширилади. Бундан ташқари, мурожаатлар 
йўллашда аҳолига қулайлик яратиш мақсадида @
PotrebitelUz_bot телеграм боти ишга туширилди. 
Мазкур бот орқали 24/7 режимида фуқароларнинг 
мурожаатлари қабул қилинмоқда.

Шу кунларда федерация яна бир улкан тадбирга 
тайёргарлик кўрмоқда. Коронавирус пандемияси ту-
гамагани сабабли Туризм соҳасида истеъмолчилар 
ҳуқуқларини ҳимоя қилиш бўйича “Sayyoh — 2021” 
халқаро форуми 2021 йил 8-10 сентябрь кунлари 
Хива шаҳрида ўтказиладиган бўлди. Ушбу тадбир на-
фақат туризм соҳасида истеъмолчилар ҳуқуқларини 
ҳимоя қилишга, қолаверса, мамлакатимиз иқтисодиё-
тини ривожлантиришнинг стратегик йўналишларидан 
бири бўлмиш туризм соҳасини ривожлантиришга, 
унинг туризм потенциалини бутун дунёга намойиш 
этишга ҳисса қўшишга бағишланади. Мазкур халқаро 
форумда дунёнинг етакчи мамлакатларидан 150 дан 
ортиқ хорижий эксперт ва мутахассис ҳамда истеъ-
молчилар ҳуқуқларини ҳимоя қилувчи ташкилотлар 
вакиллари иштирок этиши кутилмоқда. 

Тадбир сўнггида журналистлар истеъмолчилар 
ҳуқуқларини ҳимоя қилиш борасида қилинаётган 
ишлар хусусида ўзларини қизиқтирган саволларга 
жавоб олдилар.

Тоштемир ХУДОЙҚУЛОВ,
“Ўзбекистон овози” мухбири.

“SAYYOH-2021” 
ХАЛҚАРО ФОРУМИ
жорий йилнинг 8-10 сентябрь кунлари 
Хива шаҳрида ўтказилади ва туризм 
соҳасида истеъмолчилар ҳуқуқларини 
ҳимоя қилиш масалаларига бағишланади

Президентимиз аёлларнинг жамиятдаги 
ўрни ва ролига юқори баҳо бериб, уларнинг 
ҳуқуқ ва манфаатларини ҳимоя қилиш, хо-
тин-қизларимизнинг билимдон, замонавий 
мутахассис, малакали касб эгалари бўлиши 
ҳамда соғлом ва мустаҳкам оила қуриши 
учун зарур шарт-шароитлар яратиш, бирин-
чи навбатда, соғлом бола туғилиши ва уни 
тарбиялаш, оналар ва болалар соғлиғини 
муҳофаза қилиш давлатимизнинг доимий 
эътиборидаги энг устувор вазифа эканига 
алоҳида эътибор қаратмоқда.

Ҳуқуқий давлат ва демократик жамият 
қуриш йўлидан дадил одимлаб бораётган 
мамлакатимизда хотин-қизларнинг эркаклар 
билан барча соҳада тенглигини таъминлаш-
га, уларни улуғлаш ва қадрлашга, қонуний 
ҳуқуқ ва манфаатларини ҳимоя қилишга 
қаратилган миллий ҳуқуқ тизими яратилди.

Бунинг амалдаги ижросини “Ипотека-
банк” АТИБ томонидан ўтказилган семи-
нардан ҳам билиш мумкин. “Ипотека-банк” 
АТИБ Касаба уюшмаси ташаббуси билан 
банкда фаолият олиб бораётган бир гуруҳ 
аёллар иштирокида “Банк тизимида раҳбар 
аёллар роли, гендер тенглиги” мавзусида 
бўлиб ўтган семинарнинг бу галгиси сўлим 
гўшалардан бири — Зомин тоғ ён бағрида, 
хушманзара табиат қўйнида бўлиб ўтди.

Унда банк тизимида хусусан, банк бош-
қарувида хотин-қизларнинг фаол иштиро-
кини таъминлаш, амалга оширилаётган 
янгиланиш ва ўзгаришларда  тингловчи 
бўлиб эмас, балки ислоҳотчи сифатида қат-
нашишлари кераклиги алоҳида таъкидлан-
ди.  Тадбирда миллатнинг ўзига хос маъна-
виятини юксалтиришда оиланинг ўрни ва 
таъсири ҳақида шарқнинг буюк алломалари 
асарларидан мисоллар келтириб ўтилди. 
Миллат ривожланишида оқила аёл, оқила 

онанинг роли ниҳоятда беқиёс. Ҳақиқий 
ватанпарварлик, чин фидойилик, ҳаётнинг 
илк сабоқлари оила бағрида она тарбияси 
билан шаклланади. 

Семинарда банк бошқарувига аёл раҳ-
барларни жалб этиш орқали банк-молия 
тизимида лидер аёллар қатламини шакл-
лантириш, кичик ва ўрта бизнесда хотин-
қизлар ролини ошириш ҳамда аёллар 
тадбиркорлигининг янги шаклларини изчил 
ривожлантиришга алоҳида урғу берилди. 
Тадбир давомида аёллар бошқарувидаги 
кичик ва ўрта бизнес корхоналарини кенг 
қамраб олиш ва салоҳиятини ошириш юза-
сидан янгича йўналишда иш олиб бориш 
зарурати тўғрисидаги фикрлар муҳокама 
марказида бўлди. Ўз бизнесини очишни 
мўлжаллаган хотин-қизларга ҳар томон-
лама ёрдам бериш, ахборот ва маслаҳат 
орқали қўллаб-қувватлаш, кредит маблағ-
ларидан оқилона фойдаланиш, молиявий 
саводхонликни ошириш юзасидан банкда 
олиб борилган ишлар тўғрисида маълумот-
лар  берилди. 

Жумладан, “Ипотека-банк” акциядорлик 
тижорат банкида бугунги кунда жами 4028 
та ходим фаолият кўрсатаётган бўлиб, 
шундан 1918 таси, яъни 48 фоизи аёллар-
дан иборат. Банк томонидан аёлларни ҳар 
томонлама қўллаб-қувватлаш, уларни жа-
миятдаги ўрнини янада ошириш ва соғлиқ-
ларини мустаҳкамлаш борасида бир қатор 
ишлар амалга оширилмоқда. Хусусан, банк 
ходималари “Кўкрак бези саратони касалли-
гини олдини олиш ҳамда профилактикаси” 
юзасидан бепул текширувдан ўтказилган. 
Шунингдек, малакали психологларни жалб 
қилган ҳолда, “Гендер тенглиги барқарор 
тараққиёт омили”, “Аёл — бу меҳрибон она, 
аёл — раҳбар ва аёл — ходим” мавзулари-

да психологик тренинглар ташкиллаштирил-
ди.

Банк томонидан аёлларнинг тадбиркор-
лик фаолиятини қўллаб-қувватлаш мақса-
дида жорий йилнинг 1 март ҳолатига кўра, 
125 нафар хотин-қизга жами 68,6 миллиард 
сўмлик кредит маблағлари ажратилди. 
Натижада 41 та янги иш ўрни яратилди. 
Қолаверса, банк томонидан аёлларнинг 
тадбиркорлик фаолиятини янада ривож-
лантириш мақсадида Европа тикланиш ва 
тараққиёт банкининг “Марказий Осиёда 
бизнесдаги аёллар” дастури доирасида 10 
миллион АҚШ долларилик кредит линияси 
ҳам жалб қилинган. 13 мингдан ортиқ аёл 
тадбиркорга банкнинг 39 та филиали, 36 та 
минибанки, 101 та банк хизматлари маркази 
24/7 режимида ишловчи смарт-офислар 
томонидан хизмат кўрсатиб келинмоқда.

Пандемиянинг иқтисодиётга салбий таъ-
сирини юмшатиш ва аёллар бошқарувидаги 
корхоналарни қўллаб-қувватлаш мақсадида 
карантин даврида 705 нафар тадбиркор 

аёлга 213,4 миллиард сўмлик банк кредити 
ажратилди. 1360 нафар тадбиркор аёлнинг 
76,2 миллиард сўмлик кредити олти ойгача 
узайтирилиб берилиши натижасида 1005 та 
иш ўрни сақлаб қолинди.

Хулоса ўрнида шуни айтиш мумкинки, 
бугунги кунда юртимизда оилани мустаҳ-
камлаш, ёш оилалар ҳақида ғамхўрликни 
кучайтириш, уларнинг ҳуқуқий ва ижтимоий 
ҳимоясини таъминлаш, хотин-қизларни 
давлат ва жамиятни бошқаришда фаол 
иштироки учун кенг имкониятлар яратилган 
бўлиб, аёлларимиз берилган ана шундай 
шарт-шароитлардан унумли фойдаланган 
ҳолда, мамлакатимизда амалга оширилаёт-
ган ислоҳот ва янгиланишлар жараёнининг 
фаол иштирокчисига айланмоқда ва Ватан 
равнақи йўлида ўз иқтидорларини намоён 
этмоқда.

Шоира ЮЛДОШЕВА,
«Ипотека-банк» АТИБ 

касаба уюшмаси раиси.

“Ипотека-банк” АТИБ
тизимда фаол, лидер аёллар қатламини янада кенгайтириш 

борасида бир қатор ишларни амалга оширмоқда
Аёлни эъзозлаш, унга эҳтиром кўрсатиш ўзбек 

халқига хос олижаноб хусусиятлардан биридир. 
Шу маънода Ўзбекистонда хотин-қизларнинг 
жамиятдаги ўрни ва мавқеини мустаҳкамлаш 
борасида давлат аҳамиятига молик тарихий 
ишлар амалга оширилмоқда. Жамиятдаги сиёсий, 
ижтимоий-маънавий муҳит барқарорлиги ва 
тараққиёти аёлларга, ёшларга, оилага бўлган 
муносабат ва эътиборга боғлиқ.



Бугунги ислоҳотлар ва 
ўзгаришлар натижадорлигини 
таъминлаш янги авлод кадрларини 
тайёрлаш масаласи билан 
чамбарчас боғлиқ. Бу, ўз навбатида, 
дунёдаги илғор ўқув дастурлари 
ва ўқитиш услубларини ўрганиш 
орқали ёшларни фикрлашга 
чорлайдиган методика асосида 
ўқитишни ташкил этишни тақозо 
этади.
Маълумот ўрнида айтиш мумкинки, Буюк 

Британия таълими ва инновацияси бутун 
дунёда ўз ютуқлари билан ном қозонган. 
Хусусан, Лондон иқтисодиёт ва сиёсий фан-
лар мактаби (London School of Economics 
and Political Science) Times higher Education 
халқаро рейтингида 27-ўринни эгаллаб кел-
моқда. Шунингдек, QS рейтингида ижтимоий 
фанлар ва менежмент бўйича дунёда 2-ўрин, 
бухгалтерия ва молия йўналиши бўйича эса 
дунёда 4-ўринни эгаллайди. Мазкур универ-
ситет билан 2020 йил 13 ноябрда ҳамкорлик 
алоқалари ўрнатилиб, меморандум имзо-
ланган эди. Лондон иқтисодиёт ва сиёсий 
фанлар мактаби (LSE) Лондон университети 
(University of London) федерацияси аъзоси 
бўлганлиги учун ўзининг халқаро қўшма таъ-
лим дастурларини ушбу федерация аъзоси 
сифатида амалга оширади.

Мазкур халқаро қўшма таълим дастури 
фаолиятини йўлга қўйиш учун Тошкент дав-
лат иқтисодиёт университетида 4 босқич-
дан иборат муҳим жараён муваффақиятли 
амалга оширилди. Жумладан, Буюк Бри-
таниянинг 17 та нуфузли университетидан 
иборат Лондон университети (University 

of London) федерацияси кенгаши мазкур 
қўшма таълим дастурини маъқуллаганлиги 
ва 2021-2022 ўқув йилидан бошлаб қабул-
ни амалга оширишга рухсат берганлигини 
маълум қилди.

Лондон иқтисодиёт ва сиёсий фанлар 
мактаби (LSE) академик раҳбарлиги асо-
сида Тошкент давлат иқтисодиёт универ-
ситети ва Лондон университети (University 
of London) ҳамкорлигидаги халқаро қўшма 
таълим дастурига қабул жараёни 2021-
2022 ўқув йилидан режалаштирилган.

Шу муносабат билан Тошкент давлат 
иқтисодиёт университетида мазкур Халқ-
аро қўшма таълим дастурини очиш бўйича 
матбуот анжумани ўтказилди. Унда Олий 
ва ўрта махсус таълим, Инновацион ривож-
ланиш, Ташқи ишлар, Молия, Иқтисодий 
тараққиёт ва камбағалликни қисқартириш 
вазирликлари, Вазирлар Маҳкамаси ҳузу-
ридаги Таълим сифатини назорат қилиш 

давлат инспекцияси, “Эл-юрт умиди” 
жамғармаси раҳбар ва масъул ходимлари, 
Буюк Британиянинг Ўзбекистондаги элчихо-
наси ва Британия кенгаши, LSE раҳбарияти 
вакиллари иштирок этди.

Тадбирда дастурнинг ўзига хослиги, 
афзал жиҳатлари ҳақида тушунчалар бе-
рилди. Унга кўра, битирувчилар Тошкент 
давлат иқтисодиёт университети ва Лондон 
университети (University of London) дип-
ломини қўлга киритади. Ўқитиш жараёни 
тўлиқ инглиз тилида бўлиб, ўқув материал-
лари ва якуний назорат синовлари Лондон 
иқтисодиёт ва сиёсий фанлар мактаби 
(LSE) томонидан тайёрланади ҳамда баҳо-
ланади. Бу эса, ўқиш жараёнида шаффоф-
лик ва таълим сифатини таъминлайди.

Эътиборли жиҳати, эндиликда мазкур 
қўшма таълим дастурига 2021-2022 ўқув 
йилидан бошлаб бакалавриат босқичига бух-
галтерия ҳисоби ва молия (Accounting and 
fi nance), иқтисодиёт (Economics), банк иши 
ва молия (Banking and fi nance) таълим йўна-
лишлари бўйича қабул амалга оширилади.

Шунингдек, тадбирда ушбу қўшма 
таълим дастури битирувчиларига мамлака-
тимиз ва хорижнинг нуфузли ташкилотла-
рида ўз фаолиятларини олиб боришларига 
имконият яратиб берилиши ҳамда мазкур 
лойиҳа орқали талабалар энг яхши билим 
ва кўникмаларга эга бўлган ҳолда юртимиз 
тараққиётига муносиб ҳисса қўшадиган 
мутахассислар етишиб чиқиши борасида 
фикр-мулоҳазалар билдирилди.

Тоштемир ХУДОЙҚУЛОВ,
“Ўзбекистон овози” мухбири.

2021 йилда стратегик аҳамиятга эга бўлган 32 та йирик корхона 
ва тармоқни трансформация қилиш ишлари амалга оширилади. 
Банклар фаолиятига рақамли технологияларни кенг жорий этиш 

эътиборимиз марказида бўлади.
МУРОЖААТНОМА

ҚУТЛОВЛАР

ЎЗБЕКИСТОН РЕСПУБЛИКАСИ АХБОРОТ ТЕХНОЛОГИЯЛАРИ ВА 
КОММУНИКАЦИЯЛАРИНИ РИВОЖЛАНТИРИШ ВАЗИРЛИГИ 

«ЭЛЕКТРОМАГНИТ МОСЛАШУВ МАРКАЗИ» 
ДАВЛАТ УНИТАР КОРХОНАСИ ЖАМОАСИ

Тошкент шаҳри,  Фарғона йўли кўчаси, 15-уй, 
 телефон: (71) 202-61-69.
Андижон шаҳри, Истиқлол кўчаси, 33-уй,
 телефон: (71) 230-64-65.
Бухоро шаҳри,  академик И. Мўминов кўчаси,
 2-уй, телефон: (71) 230-64-66.
Жиззах шаҳри,  Ш.Рашидов кўчаси, 46-уй, 
телефон: (71) 230-64-68.
Нукус шаҳри,  Ерназар Алакўз кўчаси, 
ШАТС биноси, телефон: (71) 230-64-75.
Қарши шаҳри,  Мустақиллик кўчаси, 21-уй,
телефон: (71) 230-64-78.
Навоий шаҳри,  Амир Темур кўчаси, 4-уй, 
телефон: (71) 230-64-69.

Наманган шаҳри, Марғилон кўчаси, 8-«А» уй,
 2-корпус, 54-хона, 
 телефон: (71) 230-64-72.
Самарқанд шаҳри, Сельский, Колбоғ, Радио шаҳарча, 
телефон: (71) 230-64-80.
Термиз шаҳри, Ат-Термизий кўчаси, 28-уй,
 телефон: (71) 230-64-79.
Гулистон шаҳри, Мустақиллик кўчаси, 54-уй,
 телефон: (71) 230-64-67.
Фарғона шаҳри, Б.Марғилоний кўчаси, 30-уй,  
телефон: (71) 230-64-74.
Урганч шаҳри, Ал-Хоразмий кўчаси, 108-уй, 
23-хона, телефон: (71) 230-64-77.

Бизнинг манзиллар:

ТОШКЕНТ ДАВЛАТ ИҚТИСОДИЁТ ВА
Лондон университетларининг ҳамкорлиги

ТАДБИР

Фурсатдан фойдаланиб, радиоэлектрон алоқа Фурсатдан фойдаланиб, радиоэлектрон алоқа 
воситаларини республика ҳудудига олиб кириш воситаларини республика ҳудудига олиб кириш 
учун рухсатнома олиш ва ўрнатилган тартибда учун рухсатнома олиш ва ўрнатилган тартибда 

рўйхатдан ўтказишни расмийлаштириш масалалари рўйхатдан ўтказишни расмийлаштириш масалалари 
бўйича «Электромагнит мослашув маркази» ва бўйича «Электромагнит мослашув маркази» ва 
унинг вилоят бўлинмаларига мурожаат қилиш унинг вилоят бўлинмаларига мурожаат қилиш 

лозимлигини эслатамиз.лозимлигини эслатамиз.

барча юртдошларимизни, ҳамкасбларни 
Наврўзи олам билан табриклайди!

Баҳор айёми барчангизга қувонч ва шодлик бахш 
этсин, хонадонларингиздан тотувлик ва 

тўкин-сочинлик аримасин.

2021 йилда илм-фан соҳасида олийгоҳлар ва илмий 
ташкилотлардаги докторантлар сони 4,5 мингтага етказилади ёки 

2017 йилга нисбатан 3 баробарга оширилади. Ушбу мақсадлар учун 
бюджетдан қўшимча 240 миллиард сўм ажратилади.

МУРОЖААТНОМА

ҚУТЛОВЛАР

Маҳсулотлар сертификатланган.



MUASSIS:

O‘ZBEKISTON
XALQ DEMOKRATIK

PARTIYASI
MARKAZIY KENGASHI

TAHRIR HAY’ATI:

Ulug`bek INOYATOV

Ulug4bek VAFOYEV

Mahmud TOIR

Qalandar ABDURAHMONOV

Guliston ANNAQILICHEVA

Muslihiddin  MUHIDDINOV

Bosh muharrir: Safar OSTONOV

Qabulxona — (71) 233-65-45
Xatlar va murojaatlar uchun — (71) 233-12-56
Reklama va e`lonlar uchun — (71) 233-47-80
E-mail: info@uzbekistonovozi.uz

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100000, Toshkent,  Matbuotchilar ko‘chasi,  32-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 4 bosma taboq.

Gazeta haftaning chorshanba kuni chiqadi.
«O‘zbekiston ovozi» materiallarini 
ko‘chirib bosish faqat tahririyat 
ruxsati bilan amalga oshiriladi.

Г — 341. 4054 nusxada bosildi.
Nashr ko`rsatkichi — 220. 
t — Tijorat materiallari
O‘zA yakuni —  23:00.       
Topshirilgan vaqti — 00:00.

Sotuvda kelishilgan narxda

Navbatchi:
Ravshan SHODIYEV
Sahifalovchi-dasturchi: 
Bekzod ABDUNAZAROV

1  2  3   4  5  6

Газетанинг электрон саҳифасига ўтиш учун 
QR-кодни телефонингиз орқали сканер қилинг.

Hayotxon ORTIQBOYEVA

Toshtemir XUDOYQULOV

2021 йилда юртимиздаги 30 та етакчи олийгоҳга ўқув 

дастурларини ишлаб чиқиш, қабул квотаси ва молиявий 
масалаларни мустақил ҳал қилиш ҳуқуқи берилади.

14 март куни Жиззах шаҳрида 
бўлиб ўтган футбол бўйича Ўзбекистон 
суперлигасининг 2-тури доирасидаги 
«Сўғдиёна» – «Турон» учрашувидан 
кейин содир бўлган воқеалар кенг 
муҳокамаларга сабаб бўлди.

Ушбу ҳолат Жисмоний тарбия ва спорт 
вазирлиги ҳамда Ўзбекистон футбол ассоциа-
циясининг ҳам эътиборидан четда қолмади. 
Ҳакамлик қўмитаси «Сўғдиёна» – «Турон» 
учрашувини бошқариб борган бош ҳакам 
Виктор Серазитдиновнинг ўйин давомидаги 
хатти-ҳаракатларини атрофлича ўрганиб 
чиқди ва якуний қарорини эълон қилди. Унга 
кўра, «Сўғдиёна» – «Турон» учрашувида бош 
ҳакам қўпол хатоларга йўл қўйгани ҳамда ушбу 
хатолар ўйин натижасига таъсир ўтказгани са-
бабли В.Серазитдинов ҳакамлик фаолиятидан 
муайян муддатга четлатилди.

Бугунги кунда ҳакамларнинг савиясини 
ошириш мақсадида кўплаб халқаро семинар-
лар ташкил этилмоқда. Шунингдек, футбол уч-
рашувларининг адолатли ва шаффоф ўтишини 
таъминлаш мақсадида 2021 йилдан бошлаб 
ФИФА билан ҳамкорликда Ўзбекистон супер-
лигасида VAR (Video Assistent Referee) тизи-
мидан фойдаланиш амалиётга жорий этилди. 
Бу эса футбол ўйинларида ҳакамлик савияси 
ва сифатининг ортишига хизмат қилади. Ҳо-
зирча суперлига доирасидаги барча ўйинларда 

VAR тизимини  жорий этишнинг 
имкони йўқ. Бироқ Ўзбекистон 
футбол ассоциацияси босқичма-
босқич суперлига ва мамлакат 
кубоги учрашувлари, қолаверса, 
Про-лига доирасидаги ўйин-
ларга VAR тизимини максимал 
даражада кўпроқ жорий этиш 
чораларини кўрмоқда. Бундан 
кўзланган мақсад, учрашув-
ларда адолатни таъминлаш ва 
ҳакамлик фаолятини мукаммал 
йўлга қўйиш. 

Равшан Эрматов, Жисмо-
ний тарбия ва спорт вазири-
нинг биринчи ўринбосари: 

– Ўзим ҳам футбол ўйнаган-
ман, ҳакамлик қилганман. «Сўғ-
диёна» – «Турон» учрашувидан 

кейин «Турон» клуби бош мураббийи Ислом 
Исмоиловнинг эҳтиросга берилиб, билдирган 
фикрларини яхши тушуниб турибман. Футбол 
– бу жамоавий ўйин, унда бир мақсад йўлида 
бутун жамоа ҳаракат қилади, футболчилардан 
тортиб шифокору массажчи, клубнинг техник 
ходимигача. Албатта, ҳакамнинг билиб ёки 
билмасдан йўл қўйган хатоси туфайли бутун 
жамоанинг меҳнати йўққа чиқарилишини кес-
кин қоралайман. Ўзбекистон футбол ассоциа-
цияси ҳакамлар масаласига ҳар қачонгидан 
жиддий эътибор қаратган ҳолда ўйинлардаги 
ҳакамлик сифатини ошириш ҳамда адолатли 
ва шаффоф ўтишини таъминлаш чораларини 
кўрмоқда. Мақсадимиз – ўзбек футболининг 
мавқеини кўтариш, болалар футболини ти-
зимли ривожлантириш ва мухлислар орзиқиб 
кутаётган жаҳон чемпионатига чиқиш орзуси-
ни амалга ошириш.

Яна бир ҳолатни эътиборга олишимиз ло-
зимки, футбол учрашувларидаги ҳар бир рас-
мий шахс ўз фикрини оммага баён этаётганида 
маълум қоидаларга ҳам амал қилиши керак. 
Эҳтирос туфайли айтилган ҳар бир гап эртага 
ўша шахснинг ўзига қарши ишламаслиги керак, 
деб ўйлаймиз.

Жамшид АМИРОВ, 
ЎзЖОКУ 2-босқич талабаси.

СПОРТ

«СЎҒДИЁНА» – «ТУРОН» УЧРАШУВИ
атрофидаги баҳслар ечим топдими?

ҚУТЛОВЛАР

Маҳсулотлар сертификатланган.Маҳсулотлар сертификатланган.

